
ᑐᓂᔭᐅᓯᒪᔪᑦ  
ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ  
ᐃᒪᓇᐃᓘᖅᑕᐅᖁᓗᒋᑦ 
 

 

 

ᑐᓴᐅᒪᔪᑎᒃᓴᑦ:         ᐃᓱᒪᓕᐅᕈᑎᑦ: X 

ᐋᖅᑭᒃᑕᐅᔭᕆᐊᓕᒃ:  ᓇᓐᓄᑦᑕᐅᕙᑦᑐᓂᑦ ᐊᐅᓚᑦᑎᓂᕐᒧᑦ ᐊᒻᒪ ᐊᒥᐊᒃᑯᖏᓐᓂ ᐋᖅᑭᑦᑕᐅᓂᖏᓐᓄᑦ 
ᐊᑐᖅᑕᐅᔪᖅ (HACCS) 

 
ᐅᖃᐅᓯᖃᒃᓯᒪᓂᖏᑦ:  

• ᐊᕙᑎᓕᕆᔨᒃᑯᑦ (DOE) ᐃᓚᐅᓚᐅᖅᑐᑦ ᓄᓇᕗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ (NWMB) ᐃᓄᓕᒫᓂᒃ 
ᓈᓚᖕᓂᖃᖅᑎᑦᑎᑎᓪᓗᒋᑦ ᓄᓇᕗᒻᒥ ᓇᓄᕐᓂᑦ ᐊᐅᓚᑦᑎᖃᑎᒌᓐᓂᕐᒧᑦ ᐸᕐᓇᐅᑎᓄᑦ ᐃᖃᓗᖕᓂᑦ ᓄᕕᐱᕆ 13-16, 
2018. 

• ᑖᒃᑯᐊ ᑖᒃᑯᓄᖓᓪᓚᕆᒃ ᐃᓗᓕᖏᑦ ᓇᓄᕐᓂᒃ ᑲᒪᓂᕐᒧᑦ ᐅᖃᐅᓯᐅᖃᑦᑕᖅᓯᒪᔪᑦ ᒫᓐᓇ ᐊᑐᖅᑕᐅᕙᒃᑐᑦ, ᑭᓯᐊᓂᓕ 
ᐊᑕᖏᖅᖢᒋᑦ ᑭᓯᐊᓂ ᐊᑕᐅᓯᖅ ᐱᑕᖃᕐᕕᐅᔪᖅ, ᑖᒃᑯᓇᓂ 2:1 ᐊᖑᓂᒃᑕᐅᕙᒃᑐᑦ ᐊᕐᓇᐃᑦ ᐊᖑᑏᑦ ᓇᐃᓴᐅᑎᖏᑦ 
(ᒪᕐᕉᒃ ᐊᖑᑏᑦ ᐊᖑᓂᒃᑕᐅᓗᑎᒃ ᐊᑕᐅᓯᕐᒧᑦ ᐊᕐᓇᒧᑦ), ᐊᒻᒪᓗ ᓴᖑᓴᕋᐃᑦᑐᓐᓇᕐᓂᖏᑦ ᑰᑕᓕᕆᓃᑦ, ᑕᑯᔭᐅᓯᒪᔪᑦ 
ᓇᓗᓇᓗᐊᖅᑐᐊᓘᓂᖏᓐᓄᑦ ᐊᒻᒪᓗ ᓱᒋᐊᖅᓯᓗᐊᕐᓃᑦ ᑲᒪᒋᔭᐅᑎᓪᓗᒋᑦ ᐊᖓᑕᐅᔾᔨᔪᕕᓂᐅᑎᓪᓗᒋᑦ.  

• ᐊᕙᑎᓕᕆᔨᒃᑯᑦ (DOE) ᐊᑐᓕᖁᔨᓯᒪᔪᑦ ᑖᒃᑯᐊ ᓇᓄᖃᕐᕕᐅᔪᓗᒃᑖᑦ ᓄᓇᕘᒥᑦ, ᐊᖑᓂᒃᑕᐅᔪᓐᓇᖅᑐᑦ ᐊᕐᓇᐃᑦ 
ᐊᖑᑏᑦ ᓇᐃᓴᐅᑎᖏᑦ ᑎᑭᓪᓗᒋᑦ 50% ᐊᕐᓇᐅᓗᑎᒃ ᐊᑐᓕᖅᑕᐅᓪᓗᐊᖅᑐᑦ ᐊᒻᒪᓗ ᓄᓇᓖᑦ ᐊᑐᖃᑦᑕᕐᓗᑎᒃ 
ᑎᑭᓪᓗᒍ 50% ᑐᙵᕕᒋᔭᐅᔪᑦ ᑐᓂᔭᐅᓂᕐᒧᑦᑖᒃᑯᓇᙵᑦ ᑲᑎᓗᒃᑕᖅᖢᖏᑦ ᐊᖑᓂᒃᑕᐅᔪᓐᓇᖅᑐᑦ (TAH) 
ᐊᖑᓂᒍᓐᓇᕐᓗᑎᒃ ᐊᕐᓇᓂᒃᓇᓄᕐᓂᒃ. ᐱᖃᑎᖃᕐᓗᑎᒃ ᑕᒪᑐᒥᖓ ᐊᑐᓕᖁᔭᐅᔪᒥᒃ ᐱᑕᖃᕆᐊᖃᓕᓚᐅᖅᑐᖅ 
ᓄᑖᙳᕆᐊᖅᓯᒪᔪᓂᒃ ᑎᑎᖅᑭᕆᓂᕐᒧᑦ ᐋᖅᑭᐅᒪᔾᔪᑕᐅᔪᓂᒃ ᐊᑐᓕᖅᑎᑕᐅᔪᓐᓇᖁᓪᓗᒋᑦ ᑎᑭᓪᓗᒋᑦ 1:1 (ᐊᕐᓇᐃᑦ 
ᐊᖑᑎᓪᓗ) ᐊᖑᓂᒃᑕᐅᔪᓐᓇᖅᑐᑦ. 

• ᓄᓇᕗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᓕᐅᓚᐅᖅᑐᑦ ᐊᖏᖅᓯᓪᓗᑎ ᐊᑐᓕᖁᔭᐅᓯᒪᔪᓂᑦ ᓇᓐᓄᑦᑕᐅᔪᓐᓇᖅᑐᑦ 
ᐊᖑᑕᐅᓂᖏ ᐊᕐᓇᐅᓂᖏᑦ ᐊᔾᔨᒌᖏᓐᓂᖏᑦ ᑎᑭᓯᒪᔪᑦ 50% ᐊᕐᓇᐃᑦ ᓇᓄᐃᑦ ᐊᒻᒪ ᒥᓂᔅᑕ ᐊᕙᑎᓕᕆᔨᒃᑯᑦ 
ᐊᖏᓚᐅᖅᑕᖓ ᐃᓱᒪᓕᐅᖅᑕᐅᔪᖅ ᐋᒡᒌᓯ 2019. 

• ᐊᕙᑎᓕᕆᔨᒃᑯᑦ (DOE) ᑎᑎᕋᕆᐊᙵᓚᐅᖅᑐᑦ ᑎᑎᖅᑭᕆᔾᔪᑎᒥᒃ ᐃᒪᐃᑎᑦᑎᔪᓐᓇᖅᑐᑦ ᓄᓇᕗᒻᒥ ᐆᒪᔪᓕᕆᔨᒃᑯᑦ 
ᑲᑎᒪᔨᖏᑦ (NWMB) ᓈᒻᒪᒃᓴᕐᓗᑎᒃ ᐊᑐᓚᐅᑲᐱᓪᓚᖕᓂᐊᖅᑐᓄᑦ ᓯᑎᐱᕆ 2019 ᐊᒻᒪᓗ ᑐᒃᓯᕋᖅᖢᑎᒃ ᑖᒃᑯᐊ 
ᐊᕙᑎᓕᕆᔨᒃᑯᑦ (DOE) ᑐᓴᕋᓱᐊᕐᓗᑎᒃ ᑖᒃᑯᓂᖓ ᐊᐅᓚᑦᑎᖃᑎᒋᔭᖏᓐᓂᒃ ᑐᓴᖅᑎᑕᐅᔪᓐᓇᖁᓪᓗᒋᑦ ᐊᒻᒪᓗ 
ᑐᓂᓯᓕᖅᑭᒡᓗᑎᒃ ᑲᑎᒪᔨᓄᑦ ᑐᓴᖅᑎᑕᐅᓯᒫᓂᓕᕈᑎᒃ ᐊᒻᒪᓗ ᐃᓚᓕᐅᔾᔭᐅᓗᓂ ᑎᑎᖅᑲᓄᑦ. 

• ᑕᐃᑲᓂ ᐅᑭᐊᒃᓵᖓᓂᑦ 2019, ᑖᒃᑯᐊ ᐊᕙᑎᓕᕆᔨᒃᑯᑦ (DOE) ᑐᓂᓯᓚᐅᖅᑐᑦ ᑎᑎᖅᑲᒥᒃ ᐊᒻᒪᓗ ᑐᓴᐅᒪᔾᔪᑎᓂᒃ 
ᐋᖅᑭᒃᓱᖅᑕᐅᓯᒪᔪᓂᒃ ᑖᒃᑯᓄᖓᓗᒃᑖᖅ ᐊᕕᒃᑐᖅᓯᒪᔪᓂ ᐆᒪᔪᓕᕆᔨᕐᔪᐊᒃᑯᓐᓄᑦ (RWO) ᐊᒻᒪᓗ 
ᐊᖑᓇᓱᒃᑐᓕᕆᔨᒃᑯᓐᓂᑦ (HTO) ᓄᓇᕗᑦ ᑐᙵᕕᒃᑯᑦ ᑎᒥᖁᑖᓄᓪᓗ (NTI) ᐱᔾᔪᑎᖃᖅᖢᑎᒃ ᓄᑖᓂᒃ 
ᐊᖑᓇᓱᖕᓂᕐᒧᑦ ᑎᑎᖅᑲᖁᑏᑦ ᑎᑎᖅᑭᕆᔭᐅᔾᔪᑎᖏᓐᓄᑦ ᐊᑕᖏᓗᒃᑖᖅᓯᒪᓪᓗᒋᑦ ᐊᓯᔾᔨᐅᑎᕐᔪᐊᑦ ᐱᓕᕆᔾᔪᓯᕐᓄᑦ. 
ᑖᒃᑯᐊ ᐊᕙᑎᓕᕆᔨᒃᑯᑦ (DOE) ᑐᒃᓯᕋᖅᓯᒪᔪᑦ ᑖᒃᑯᐊ ᑲᒪᖃᑎᖏᑦ ᕿᒥᕐᕈᓗᑎᒃ ᐋᖅᑭᒃᓱᖅᑕᐅᓯᒪᔪᓂᒃ 
ᐱᓕᕆᖃᑎᒋᓗᒋᑦ ᐋᖅᑭᑦᑎᐊᖅᓯᒪᔪᓕᕆᓂᕐᒧᑦ ᐅᖃᐅᔾᔨᒋᐊᖅᑎᖁᑎᖏᓐᓂᒃᐊᑐᐃᓐᓇᕈᐃᖁᓪᓗᒋᑦ 
ᓇᓕᐊᖕᓄᑐᐃᓐᓇᖅ ᐅᖃᐅᓯᒃᓴᓂᒃ, ᐊᐱᖅᑯᑎᒃᓴᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ ᑐᓴᖅᑎᑦᑎᔾᔪᑕᐅᔪᓂᒃ ᑖᒃᑯᓄᖓ 

ᐊᕙᑎᓕᕆᔨᒃᑯᓐᓄᑦ (DOE) ᐃᑲᔪᕐᓂᐊᕐᓗᑎᒃ ᐱᐅᓯᒋᐊᖅᓯᓂᕐᒧᑦ ᓄᑖᓂᒃ ᐊᖑᓂᒃᑕᐅᔪᓄᑦ ᑎᑎᖅᑭᕆᔾᔪᑏᑦ 
ᑎᑎᖅᑲᖁᑎᖏᓐᓄᑦ.  

• ᑐᓴᖅᑎᑦᑎᔾᔪᑕᐅᔪᑦ ᐃᓚᓕᐅᔾᔭᐅᓚᐅᖅᑐᑦ ᑖᒃᑯᓇᖓᑦ ᐃᓗᐊᒍᑦ ᐊᒻᒪᓗ ᓯᓚᑖᒍᑦ ᑐᓴᖅᑎᑦᑎᔾᔪᑕᐅᔪᓂᒃ ᐊᒻᒪᓗ 
ᑖᒃᑯᐊ ᖃᐅᔨᔭᐅᔪᓄᑦ ᑎᑎᖅᑲᖁᑏᑦ ᐊᑦᑎᖅᑕᐅᓪᓗᑎᒃ ᓇᓐᓄᑦᑕᐅᕙᑦᑐᓂᑦ ᐊᐅᓚᑦᑎᓂᕐᒧᑦ ᐊᒻᒪ ᐊᒥᐊᒃᑯᖏᓐᓂ 
ᐋᖅᑭᑦᑕᐅᓂᖏᓐᓄᑦ ᐊᑐᖅᑕᐅᔪᖅ ᐅᕝᕙᓘᓐᓃᑦ HACCS, ᓇᓗᓕᖁᓇᒋᑦ ᑭᖑᓂᖔᑦᓐᓂᑦ ᐊᖑᓂᒃᑕᐅᔪᑦ 
ᑎᑎᖅᑲᖁᑎᖏᓐᓄᑦ ᐊᑐᖅᑕᐅᕙᒃᑐᑦ ᐊᑐᖅᑐᑦ ᒪᓕᒃᑕᐅᓪᓗᓂ 2:1 ᐊᖑᑏᑦ ᐊᕐᓇᓄᑦ ᐊᖑᓂᒃᑕᐅᔪᓐᓇᖅᑐᑦ 
ᐊᐅᓚᑦᑎᔾᔪᑕᐅᔪᑦ.  

• ᑖᒃᑯᐊ ᓇᓐᓄᑦᑕᐅᕙᑦᑐᓂᑦ ᐊᐅᓚᑦᑎᓂᕐᒧᑦ ᐊᒻᒪ ᐊᒥᐊᒃᑯᖏᓐᓂ ᐋᖅᑭᑦᑕᐅᓂᖏᓐᓄᑦ ᐊᑐᖅᑕᐅᔪᖅ (HACCS) 
ᑎᑎᖅᑲᖁᑏᑦ ᑐᓂᔭᐅᓚᐅᖅᑐᑦ ᑖᒃᑯᓄᖓ ᓄᓇᕗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ (NWMB) ᔫᓂ 2020-ᒥᑦ 
ᑲᑎᒪᓪᓚᑦᑖᕐᓇᒥ ᐊᒻᒪᓗ ᑲᑎᒪᔩᑦ ᑐᒃᓯᕋᒃᑲᓐᓂᖅᖢᑎᒃ ᑖᒃᑯᐊ ᐊᕙᑎᓕᕆᔨᒃᑯᑦ (DOE) ᐱᓕᕆᓗᑎᒃ 
ᑐᓴᕋᓱᐊᒃᑲᓐᓂᕐᓂᕐᓂᒃ ᑲᒪᖃᑎᖏᓐᓄᑦ ᑐᓂᔭᐅᒃᑲᓐᓂᖅᑳᖅᑎᓐᓇᒋᑦ ᐊᒻᒪᓗᑦᑕᐅᖅ ᑐᑭᒧᐊᒃᑎᒋᐊᖅᖢᒋᑦ 
ᑲᒪᖃᑎᖏᑦ (ᐊᕕᒃᑐᖅᓯᒪᔪᓂ ᐆᒪᔪᓕᕆᔨᕐᔪᐊᒃᑯᑦ (RWO), ᐊᖑᓇᓱᒃᑐᓕᕆᔨᒃᑯᑦ (HTO, ᐊᓯᖏᓪᓗ) 
ᐃᓚᐅᑎᑦᑎᖁᓪᓗᒋᑦ ᐊᕙᑎᓕᕆᔨᒃᑯᑦ (DOE) ᑕᒪᑐᒧᖓ ᑲᔪᓯᓂᖏᓐᓂᒃ. 

 

ᒫᓐᓇᐅᔪᖅ ᖃᓄᐃᓕᖓᓕᕐᓂᖓ: 

• ᐊᓯᐊᑦᑕᐅᖅ ᑐᓴᕋᓱᐊᕐᓂᕐᒧᑦ ᐋᖅᑭᒃᓱᖅᑕᐅᓯᒪᔪᖅ ᑐᓐᓂᖅᓴᐅᑕᐅᓚᐅᖅᑐᑦ ᑖᒃᑯᓄᖓ ᑲᒪᖃᑎᒌᓄᑦ ᑕᐃᑲᓂ 
ᑎᓯᐱᕆ 2020-ᒥᑦ ᑐᒃᓯᕋᖅᖢᑎᒃ ᐅᖃᐅᓯᓴᖃᕐᕕᐅᖁᔭᐅᓪᓗᓂ ᑕᒪᓐᓇ ᓇᓐᓄᑦᑕᐅᕙᑦᑐᓂᑦ ᐊᐅᓚᑦᑎᓂᕐᒧᑦ ᐊᒻᒪ 
ᐊᒥᐊᒃᑯᖏᓐᓂ ᐋᖅᑭᑦᑕᐅᓂᖏᓐᓄᑦ ᐊᑐᖅᑕᐅᔪᖅ (HACCS) ᒫᔾᔨ 19, 2021-ᖑᖅᑳᖅᑎᓐᓇᒍ. 

• ᑖᒃᑯᐊ ᕿᑭᖅᑖᓗᒃ ᐆᒪᔪᓕᕆᔨᕐᔪᐊᒃᑯᑦ (QWB) ᓇᓗᓇᐃᖅᓯᓚᐅᖅᑐᑦ ᑎᑎᖅᑲᑎᒍᑦ ᑕᐃᑲᓂ ᒫᔾᔨ 2021-ᒥᑦ 
ᑐᓂᓯᔪᓐᓇᙱᓐᓂᕐᒥᖕᓂᒃ ᐊᖏᔪᒥᒃ ᑐᓴᖅᑎᑦᑎᔾᔪᑎᒃᓴᒥᒃ ᑖᒪᑐᒧᖓ ᓇᓐᓄᑦᑕᐅᕙᑦᑐᓂᑦ ᐊᐅᓚᑦᑎᓂᕐᒧᑦ ᐊᒻᒪ 
ᐊᒥᐊᒃᑯᖏᓐᓂ ᐋᖅᑭᑦᑕᐅᓂᖏᓐᓄᑦ ᐊᑐᖅᑕᐅᔪᕐᒧᑦ (HACCS) ᐱᔾᔪᑎᖃᖅᖢᑎᒃ ᐱᕕᖃᙱᓗᐊᕐᓂᖏᓐᓄᑦ, 
ᑐᑭᓯᐅᒪᓃᑦ, ᐅᕝᕙᓘᓐᓃᑦ ᐱᔪᓐᓇᕐᓂᖏᑦ ᐃᓕᓐᓂᐊᖅᑎᑦᑎᓗᑎᒃ ᐃᓚᒋᔭᐅᔪᓂᒃ ᐱᔾᔪᑎᖃᕐᓗᑎᒃ ᐊᓯᔾᔨᐅᑎᓄᑦ 
ᑖᒃᑯᓇᓂ 2005-ᒥᑦ ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᕐᒧᑦ (MOU) ᐊᒻᒪᓗ ᓇᓐᓄᑦᑕᐅᕙᑦᑐᓂᑦ ᐊᐅᓚᑦᑎᓂᕐᒧᑦ 
ᐊᒻᒪ ᐊᒥᐊᒃᑯᖏᓐᓂ ᐋᖅᑭᑦᑕᐅᓂᖏᓐᓄᑦ ᐊᑐᖅᑕᐅᔪᕐᓗ (HACCS). 

• ᐊᕙᑎᓕᕆᔨᒃᑯᑦ (DOE) ᖃᐅᖁᔨᓚᐅᖅᑐᑦ ᑲᒪᖃᑎᒋᔭᖏᓐᓂᒃ 2 (ᒪᕐᕉᖕᓄᑦ) ᑐᓴᕋᓱᐊᕐᓂᕐᓄᑦ ᐱᓕᕆᐊᖑᓚᐅᖅᑐᖅ 
ᖃᕆᓴᐅᔭᑎᒍᑦ ᐊᐃᕐᕆᓕᒥᑦ ᐊᒻᒪᓗ ᔪᓚᐃ 2021-ᒥᑦ.  

• ᐊᕙᑎᓕᕆᔨᒃᑯᑦ (DOE) ᐋᖅᑭᒋᐊᖅᓯᓚᐅᖅᑐᖅ ᑖᒃᑯᓂᖓ ᓇᓐᓄᑦᑕᐅᕙᑦᑐᓂᑦ ᐊᐅᓚᑦᑎᓂᕐᒧᑦ ᐊᒻᒪ ᐊᒥᐊᒃᑯᖏᓐᓂ 
ᐋᖅᑭᑦᑕᐅᓂᖏᓐᓄᑦ ᐊᑐᖅᑕᐅᔪᖅ (HACCS) ᑐᓴᖅᑎᑦᑎᔾᔪᑕᐅᔪᓂᒃ ᐊᒻᒪᓗ ᐅᖃᐅᓯᒃᓴᕆᔭᐅᔪᓂᒃ ᑖᒃᑯᓂᖓ 
ᑐᓴᕋᓱᐊᕐᓂᖔᖅᑐᓂᒃ. 

• ᐋᒡᒋᓯ 2021-ᒥᑦ, ᐊᕙᑎᓕᕆᔨᒃᑯᑦ (DOE) ᓇᒃᓯᐅᔾᔨᓚᐅᖅᑐᑦ ᑐᒃᓯᕋᐅᑎᒃᑲᓐᓂᕐᓂᒃ ᑖᒃᑯᓄᖓᓗᒃᑖᖅ 
ᑲᒪᖃᑎᒋᔭᖏᓐᓄᑦ ᑐᓴᖅᑎᑕᐅᒃᑲᓐᓂᕈᒪᓪᓗᑎᒃ ᐊᒻᒪᓗ ᐅᖃᕐᕕᐅᔪᒪᓪᓗᑎᒃ ᑕᒪᑐᒧᖓ ᓇᓐᓄᑦᑕᐅᕙᑦᑐᓂᑦ 
ᐊᐅᓚᑦᑎᓂᕐᒧᑦ ᐊᒻᒪ ᐊᒥᐊᒃᑯᖏᓐᓂ ᐋᖅᑭᑦᑕᐅᓂᖏᓐᓄᑦ ᐊᑐᖅᑕᐅᔪᕐᒧᑦ (HACCS) ᐊᒻᒪᓗ ᑐᓂᓯᓪᓗᑎᒃ 
ᒪᑐᕝᕕᒃᓴᖓᓂᒃ ᐅᑐᐱᕆ 1, 2021-ᒥᒃ, ᐱᕕᖃᖁᔭᐅᓪᓗᑎᒃ ᐊᕙᑎᓕᕆᔨᒃᑯᑦ (DOE) ᐃᖅᑲᓇᐃᔭᖅᑎᖏᑦ 
ᕿᒥᕐᕈᔪᓐᓇᖁᓪᓗᒋᑦ ᑐᓴᖅᑎᑦᑎᔾᔪᑕᐅᔪᓂᒃ ᐊᒻᒪᓗ ᓄᑖᙳᕆᐊᕈᓐᓇᕐᓗᒍ ᑎᑎᖅᑲᖁᑎ. 

• ᑖᒃᑯᐊ ᐱᖓᓱᑦ ᐊᕕᒃᑐᖅᓯᒪᔪᓂ ᐆᒪᔪᓕᕆᔨᕐᔪᐊᒃᑯᑦ (RWO) ᑐᓂᓯᓚᐅᖅᑐᑦ ᐊᑐᖅᑕᐅᖔᕈᓐᓇᖅᑐᒥᒃ 
ᓇᓐᓄᖃᑦᑕᕐᓂᕐᒧᑦ ᑎᑎᖅᑭᕆᔾᔪᑎᓂᒃ ᑐᒃᓯᕋᐅᒻᒥᒃ ᐅᑐᐱᕆ 1, 2021-ᒥᑦ, ᑐᒃᓯᕋᖅᖢᑎᒃ ᑐᓴᖅᑎᑦᑎᔾᔪᑎᓂᒃ 
ᑖᒃᑯᓇᙵᑦ ᐊᕙᑎᓕᕆᔨᒃᑯᓐᓄᑦ (DOE) ᐃᓱᖃᕐᓗᓂ ᐅᑐᐱᕆ 22, 2021.  

• ᐊᕙᑎᓕᕆᔨᒃᑯᑦ (DOE) ᑐᓂᓯᓚᐅᖅᑐᑦ ᑎᑎᖅᑲᓂᒃ ᑖᒃᑯᓄᖓ ᐱᖓᓱᓄᑦ ᐊᕕᒃᑐᖅᓯᒪᔪᓂ ᐆᒪᔪᓕᕆᔨᕐᔪᐊᒃᑯᑦ 
(RWO) ᓇᓗᓇᐃᖅᓯᓪᓗᑎᒃ ᐱᔨᕆᔪᓐᓇᙱᓐᓂᕐᒥᖕᓂᒃ ᑭᐅᔾᔪᑎᓂᒃ ᑐᒃᓯᕋᐅᑎᖏᓐᓄᑦ ᐅᓪᓗᓂᑦ 21-ᓂᒃ ᓲᖃᐃᒻᒪ 
ᐊᓯᖔᖓᒎᕐᓂᕐᒧᑦ ᑐᒃᓯᕋᐅᑦ ᐱᖃᓯᐅᔾᔨᓚᐅᕐᒪᑦ ᐊᓯᔾᔨᐅᑎᕐᔪᐊᓂᒃ ᓇᓐᓄᖃᑦᑕᕐᓂᕐᒧᑦ ᑲᒪᔾᔪᑎᓄᑦ, ᐱᖃᓯᐅᑎᓪᓗᒋᑦ 
ᐃᓚᖏᑦ ᐊᓯᔾᔨᖅᑕᐅᔭᕆᐊᖃᕐᓂᖏᓐᓄᑦ ᒫᓐᓇ ᓇᓄᕐᓂᒃ ᑲᒪᖃᑎᒌᖕᓂᕐᒧᑦ ᐸᕐᓇᐅᑎ.  

• ᐃᒪᐃᒃᑲᓗᐊᖅᑎᓪᓗᒍ ᑖᒃᑯᐊ ᐊᕙᑎᓕᕆᔨᒃᑯᑦ (DOE) ᑐᓂᓯᔪᓐᓇᓚᐅᙱᑦᑐᑦ ᓇᓗᓇᐃᔭᖅᓯᒪᔪᒥᒃ ᑭᐅᔾᔪᑎᒥᒃ 
ᑖᒃᑯᓄᖓ ᐊᕕᒃᑐᖅᓯᒪᔪᓂ ᐆᒪᔪᓕᕆᔨᕐᔪᐊᒃᑯᑦ (RWO) ᑐᒃᓯᕋᐅᑎᖏᓐᓄᑦ ᐊᖑᓂᒃᑕᐅᖃᑦᑕᖅᑐᓄᑦ 
ᑎᑎᖅᑭᕆᔾᔪᑕᐅᔪᓄᑦ ᐱᕕᖃᕐᕕᐅᔪᒥᒃ ᑐᒃᓯᕋᖅᑕᐅᔪᒥᑦ, ᑕᑯᓚᐅᕐᒪᔾᔪᒃ ᐊᖏᔫᓗᓂ ᑐᓴᖅᑎᑦᑎᔾᔪᑎᖃᕐᓂᖓᓄᑦ 
ᐊᒻᒪᓗ ᐅᖃᐅᓯᒃᓴᖃᕐᕕᐅᓂᖓᓄᑦ ᐱᐅᓯᒋᐊᕆᓇᔭᕐᒪᑦ ᓇᓐᓄᑦᑕᐅᕙᑦᑐᓂᑦ ᐊᐅᓚᑦᑎᓂᕐᒧᑦ ᐊᒻᒪ ᐊᒥᐊᒃᑯᖏᓐᓂ 
ᐋᖅᑭᑦᑕᐅᓂᖏᓐᓄᑦ ᐊᑐᖅᑕᐅᔪᕐᒧᑦ (HACCS). ᑕᐃᒪᐃᒃᑲᓗᐊᖅᑎᓪᓗᒍ, ᐊᕙᑎᓕᕆᔨᒃᑯᑦ (DOE) ᕿᒥᕐᕈᓯᒪᔪᑦ 
ᐊᕕᒃᑐᖅᓯᒪᔪᓂ ᐆᒪᔪᓕᕆᔨᕐᔪᐊᒃᑯᑦ (RWO) ᑐᒃᓯᕋᐅᑎᖏᓐᓂᒃ ᓄᓇᕗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ (NWMB) 
ᑐᓂᓯᓂᕐᒧᑦ ᒪᑐᖅᑳᖅᑎᓐᓇᒍ ᐊᒻᒪᓗ ᐃᓚᓕᐅᔾᔨᓯᒪᓪᓗᑎᒃ ᐅᖃᐅᓯᐅᔪᓂᒃ ᑕᐃᑲᙵᑦ ᐱᐅᓯᕆᐊᕈᑎᒃᓴᓄᑦ ᑕᕝᕗᖓ 
ᓇᓐᓄᑦᑕᐅᕙᑦᑐᓂᑦ ᐊᐅᓚᑦᑎᓂᕐᒧᑦ ᐊᒻᒪ ᐊᒥᐊᒃᑯᖏᓐᓂ ᐋᖅᑭᑦᑕᐅᓂᖏᓐᓄᑦ ᐊᑐᖅᑕᐅᔪᕐᒧᑦ (HACCS) ᐊᒻᒪᓗ 
ᓈᒻᒪᓈᖅᑎᑕᐅᓗᑎᒃ ᐅᖃᐅᓯᒃᓴᑦ, ᑕᐃᒪᐃᑦᑐᓐᓇᕈᑎᒃ (ᑕᑯᓗᒍ ᐃᓚᓕᐅᔾᔭᐅᓯᒪᔪᖅ A ᓇᓗᓇᐃᔭᖅᓯᒪᔪᓄᑦ).  

• ᐱᕙᓪᓕᐊᓂᓗᒃᑖᖏᓐᓂᑦ ᑲᔪᓯᓂᐅᔪᓂᒃ ᑖᒃᑯᓄᖓ ᓇᓐᓄᑦᑕᐅᕙᑦᑐᓂᑦ ᐊᐅᓚᑦᑎᓂᕐᒧᑦ ᐊᒻᒪ ᐊᒥᐊᒃᑯᖏᓐᓂ 
ᐋᖅᑭᑦᑕᐅᓂᖏᓐᓄᑦ ᐊᑐᖅᑕᐅᔪᖅ (HACCS), ᑖᒃᑯᐊ ᐊᕙᑎᓕᕆᔨᒃᑯᑦ (DOE) ᐋᖅᑭᒋᐊᕆᖃᑦᑕᐃᓐᓇᖅᓯᒪᔪᑦ 
ᑎᑎᖅᑲᒥᒃ ᑭᐅᔾᔪᑕᐅᓪᓗᓂ ᑐᓴᖅᑎᑦᑎᔾᔪᑕᐅᔪᓄᑦ ᐊᒻᒪᓗ ᐅᖃᐅᓯᒃᓴᐅᔪᓄᑦ ᑖᒃᑯᓇᙵᑦ ᑲᒪᖃᑎᖏᓐᓂᑦ. 

• ᓄᓇᓖᑦ ᐊᒻᒪᓗ ᐊᕕᒃᑐᖅᓯᒪᔪᓂ ᐆᒪᔪᓕᕆᔨᕐᔪᐊᒃᑯᑦ (RWO) ᑐᓴᖅᑎᑦᑎᔾᔪᑎᖃᖅᓯᒪᔪᑦ ᐱᔪᒪᓂᖅᑕᖃᕐᓂᖓᓂᒃ 
ᐲᖅᓯᓗᑎᒃ ᓴᐳᔾᔨᓯᒪᓇᓱᖕᓂᕐᒥᒃ ᐃᓅᓯᕐᒥᒃ ᐊᒻᒪᓗ ᐱᖁᑎᓂᒃ ᓇᓐᓄᖕᓂᕐᓂᒃ ᑳᑕᒥᑦ. ᑖᓐᓇ ᓇᓐᓄᑦᑕᐅᕙᑦᑐᓂᑦ 
ᐊᐅᓚᑦᑎᓂᕐᒧᑦ ᐊᒻᒪ ᐊᒥᐊᒃᑯᖏᓐᓂ ᐋᖅᑭᑦᑕᐅᓂᖏᓐᓄᑦ ᐊᑐᖅᑕᐅᔪᕐᒧᑦ (HACCS) ᐱᓕᕆᐊᖑᔪᓐᓇᔮᙱᑦᑐᖅ 
ᑐᒃᓯᕋᐅᑦ ᓯᖁᒥᑦᑎᓂᖓᓄᑦ ᓇᓄᕐᓂᒃ ᑲᒪᖃᑎᖃᕐᓂᕐᒧᑦ ᐸᕐᓇᐅᑎᒥᒃ ᐊᒻᒪᓗ ᐊᒃᑐᐃᓂᕐᓗᒐᔭᖅᖢᓂ ᐊᑯᓂᐅᔪᒃᑯᑦ 
ᐊᖑᓂᒍᓐᓇᕐᓂᕐᒥᒃ ᐊᒻᒪᓗ ᐊᐅᓚᑦᑎᓂᕐᒥᒃ.  

 

ᐊᐱᖅᓱᕐᓃᑦ:  

• ᑕᑯᓗᒍ ᐃᓚᓕᐅᔾᔭᐅᓯᒪᔪᖅ A ᓇᓗᓇᐃᔭᑦᑎᐊᖅᓯᒪᔪᑦ ᑐᓴᐅᒪᔾᔪᑏᑦ ᐱᕙᓪᓕᐊᓂᖓᓄᑦ ᐊᒻᒪᓗ 
ᑐᓴᕋᓱᐊᕐᓂᐅᓚᐅᖅᑐᑦ ᑕᒪᑐᒧᖓ ᓇᓐᓄᑦᑕᐅᕙᑦᑐᓂᑦ ᐊᐅᓚᑦᑎᓂᕐᒧᑦ ᐊᒻᒪ ᐊᒥᐊᒃᑯᖏᓐᓂ ᐋᖅᑭᑦᑕᐅᓂᖏᓐᓄᑦ 
ᐊᑐᖅᑕᐅᔪᕐᒧᑦ (HACCS).  

• ᐅᑐᐱᕆ 2019-ᒥᑦ, ᑖᒃᑯᐊ ᐊᕙᑎᓕᕆᔨᒃᑯᑦ (DOE) ᑐᓂᓯᓚᐅᖅᑐᑦ ᑎᑎᖅᑲᒥᒃ, ᐊᑐᓚᐅᑲᖕᓂᐊᖅᑐᑦ 
ᐊᖑᓂᖕᓂᕐᒧᑦ ᑎᑎᖅᑭᕆᔾᔪᑎᓄᑦ ᑎᑎᖅᑲᖅ, ᐊᒻᒪᓗ ᓇᐃᓈᖅᓯᒪᔪᖅ, ᑐᑭᓯᓇᑦᑎᐊᖅᑐᖅ ᑎᑎᖅᑲᖅ ᑕᒪᒃᑯᓄᖓ 
ᐊᓯᔾᔨᐅᑎᓄᑦ ᑖᒃᑯᓄᖓ ᑎᑎᖅᑭᕆᔾᔪᑎᓄᑦ ᐊᖑᓂᒃᑕᐅᔪᓄᑦ ᐊᒻᒪᓗ ᐊᒥᐊᒃᑯᓄ ᓇᐃᓴᐅᓯᕆᔾᔪᑕᐅᕙᒃᑐᑦ 
ᑖᒃᑯᓄᖓᓗᒃᑖᖅ ᐊᕕᒃᑐᖅᓯᒪᔪᓂ ᐆᒪᔪᓕᕆᔨᕐᔪᐊᒃᑯᓐᓄᑦ (RWO), ᐊᖑᓇᓱᒃᑐᓕᕆᔨᒃᑯᓐᓄᑦ (HTO) ᐊᒻᒪᓗ 
ᓄᓇᕗᑦ ᑐᙵᕕᒃᑯᑦ ᑎᒥᖁᑖᓄᑦ. ᐊᕙᑎᓕᕆᔨᒃᑯᑦ ᑐᔅᓯᕋᓚᐅᖅᑐᑦ ᐊᐅᓚᑦᑎᖃᑎᒌᓐᓂᕐᒧᑦ ᐱᓕᕆᖃᑎᒌᑦᑐᑦ 
ᐃᖅᑲᓇᐃᔭᖅᑎᖏᑦ ᓇᓗᓇᐃᔭᖅᓯᒪᔭᕆᐊᓕᓐᓄᑦ ᕿᒥᕐᕈᓗᑎ ᑎᑎᕋᖅᓯᒪᔪᓂᑦ ᐊᒻᒪ ᐅᖃᐅᓯᔅᓴᖃᕐᓗᑎ ᐊᒻᒪ 
ᑐᓴᕐᕕᒋᓗᒋᑦ ᐊᕙᑎᓕᕆᔨᒃᑯᓐᓄᑦ ᑎᑭᓚᐅᖅᑎᓐᓇᒍ ᔮᓐᓄᐊᕆ 2020. ᑐᙵᕕᖃᖅᖢᑎᒃ ᐅᓗᐊᓂᑦ ᐊᒻᒪᓗ 
ᓯᓚᑖᓂᑦ ᑐᓴᖅᑎᑦᑎᔾᔪᑕᐅᓂᒃ, ᑖᒃᑯᐊ ᐊᕙᑎᓕᕆᔨᒃᑯᑦ (DOE) ᐊᒃᑐᐊᔪᓂᒃ ᐊᓯᔾᔨᖅᑎᕆᓚᐅᖅᑐᑦ ᑎᑎᖅᑲᒥᑦ 
ᑐᓂᔭᐅᖅᑳᖅᑎᓐᓇᒍ ᔫᓂ 2020 ᓄᓇᕗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ (NWMB) ᑲᑎᒪᑎᓪᓗᒋᑦ. 

• ᑎᓯᐱᕆ 2020-ᒥᑦ, ᑭᖑᓪᓕᖅ ᑎᑎᖅᑲᖅ ᐊᒻᒪᓗ ᑐᓴᐅᒪᔾᔪᑏᑦ ᐋᖅᑭᒃᓱᖅᑕᐅᓯᒪᔪᑦ ᑐᓴᖃᑎᒌᒍᑕᐅᓚᐅᖅᑐᑦ 
ᐊᕕᒃᑐᖅᓯᒪᔪᓂ ᐆᒪᔪᓕᕆᔨᕐᔪᐊᒃᑯᓐᓄᑦ (RWO), ᐊᖑᓇᓱᒃᑐᓕᕆᔨᒃᑯᓐᓄᑦ (HTO) ᐊᒻᒪᓗ ᓄᓇᕗᑦ ᑐᙵᕕᒃᑯᑦ 
ᑎᒥᖁᑖᓄᑦ. ᑖᓐᓇ ᐋᖅᑭᒃᓱᖅᑕᐅᓯᒪᔪᖅ ᐱᖃᓯᐅᔾᔨᓚᐅᖅᑐᖅ ᑐᓴᐅᒪᔾᔪᑎᓂᒃ ᓇᓗᓇᐃᔭᖅᓯᒪᔪᓂᒃ 
ᐊᓯᔾᔨᐅᑎᓄᑦ ᐋᖅᑭᒃᑕᐅᓚᐅᖅᑐᑦ ᑕᐃᑲᓂ ᓇᓐᓄᑦᑕᐅᕙᑦᑐᓂᑦ ᐊᐅᓚᑦᑎᓂᕐᒧᑦ ᐊᒻᒪ ᐊᒥᐊᒃᑯᖏᓐᓂ 
ᐋᖅᑭᑦᑕᐅᓂᖏᓐᓄᑦ ᐊᑐᖅᑕᐅᔪᕐᒥᑦ (HACCS) ᑐᓂᔭᐅᓯᒪᔪᖅ ᑖᒃᑯᓄᖓ ᓄᓇᕗᒻᒥ ᐆᒪᔪᓕᕆᔨᒃᑯᑦ 
ᑲᑎᒪᔨᖏᓐᓄᑦ (NWMB) ᔫᓂ 2020-ᒥᒃ. ᑲᒪᖃᑎᒌᒃᑐᑦ ᐊᐱᕆᔭᐅᒃᑲᓐᓂᓚᐅᖅᑐᑦ ᑐᓂᓯᖁᔭᐅᓪᓗᑎᒃ 
ᐅᖃᐅᓯᒃᓴᓂᒃ, ᐊᐱᖅᑯᑎᓂᒃ, ᐅᕝᕙᓘᓐᓃᑦ ᓇᓕᐊᖕᓂᑐᐃᓐᓇᖅ ᐊᓯᖏᓐᓂᒃ ᑐᓴᖅᑎᑦᑎᔾᔪᑕᐅᔪᓂᒃ 
ᐱᐅᓯᒋᐊᕆᓇᔭᖅᑐᓂᒃ ᑖᔅᓱᒥᖓ ᓇᓐᓄᑦᑕᐅᕙᑦᑐᓂᑦ ᐊᐅᓚᑦᑎᓂᕐᒧᑦ ᐊᒻᒪ ᐊᒥᐊᒃᑯᖏᓐᓂ ᐋᖅᑭᑦᑕᐅᓂᖏᓐᓄᑦ 
ᐊᑐᖅᑕᐅᔪᕐᒧᑦ (HACCS) ᑲᔪᓯᕙᓪᓕᐊᑎᓪᓗᒍ. 

o ᑭᖑᓂᐊᒍᑦ ᑎᑎᖅᑲᖅ ᓇᒃᓯᐅᔾᔭᐅᓚᐅᖅᑐ ᕖᕝᕗᐊᕆ 2021-ᒥᒃ ᐃᖅᑲᐃᓯᒋᐊᖅᑕᐅᓪᓗᑎᒃ ᑲᒪᖃᑎᒌᑦ 
ᑐᒃᓯᕋᓚᐅᕐᓂᖏᓐᓂᒃ ᐅᖃᐅᓯᒃᓴᓂᒃ. 

• ᖃᕆᓴᐅᔭᒃᑯᑦ ᑲᑎᒪᓂᖅᑕᖃᓚᐅᖅᑐᑦ ᕿᒥᕐᕈᔭᐅᓪᓗᓂ ᓇᓐᓄᑦᑕᐅᕙᑦᑐᓂᑦ ᐊᐅᓚᑦᑎᓂᕐᒧᑦ ᐊᒻᒪ ᐊᒥᐊᒃᑯᖏᓐᓂ 
ᐋᖅᑭᑦᑕᐅᓂᖏᓐᓄᑦ ᐊᑐᖅᑕᐅᔪᖅ (HACCS) ᐊᐃᕐᕆᓕ 1, 2021-ᒥᑦ, ᐊᒻᒪᓗ ᐊᑕᖏᖅᖢᒋᑦ ᑲᒪᖃᑎᒌᑦ 
ᖃᐃᖁᔭᐅᓯᒪᓚᐅᖅᑐᑦ. ᐊᐱᖅᑯᑎᒃᓴᖅᑕᖃᐅᓚᐅᖅᑐᖅ ᑕᒪᑐᒧᖓ ᓇᓐᓄᑦᑕᐅᕙᑦᑐᓂᑦ ᐊᐅᓚᑦᑎᓂᕐᒧᑦ ᐊᒻᒪ 
ᐊᒥᐊᒃᑯᖏᓐᓂ ᐋᖅᑭᑦᑕᐅᓂᖏᓐᓄᑦ ᐊᑐᖅᑕᐅᔪᕐᒧᑦ (HACCS) ᑖᒃᑯᓇᙵᑦ ᑲᒪᖃᑎᒌᓂᑦ ᐊᒻᒪᓗ ᐊᒥᓱᓂᒃ 
ᐊᑐᓕᖁᔭᐅᔪᓂᒃ ᐱᐅᓯᒋᐊᕈᑎᓄᑦ. ᓇᓗᓇᓚᐅᙱᑦᑐᖅ ᑲᑎᒪᑎᓪᓗᒋᑦ ᑭᖑᓪᓕᕐᒥᒃ ᑲᑎᒪᒃᑲᓐᓂᕆᐊᖃᓚᐅᖅᑐᑦ 
ᐅᖃᕐᕕᐅᒃᑲᓐᓂᕈᓐᓇᖁᓪᓗᒍ ᐊᒻᒪᓗ ᐅᖃᒪᔭᐅᑕᐅᓗᓂ. 

• ᑭᖑᓪᓕᖅ ᖃᕆᓴᐅᔭᒃᑯᑦ ᑲᑎᒪᓂᖅ ᐅᓪᓗᖃᓚᐅᖅᑐᑦ ᐊᐃᕐᕆᓕ 26, 2021-ᒥᑦ ᑭᓯᐊᓂᓕ 
ᑭᖑᕙᕆᐊᖅᑕᐅᔭᕆᐊᖃᓚᐅᖅᑐᖅ ᐱᕐᕈᓗᐊᕿᓂᒃᑯᑦ ᐊᓯᐅᔨᓚᐅᖅᑎᓪᓗᒋᑦ ᐊᕙᑎᓕᕆᔨᒃᑯᑦ (DOE) 
ᓯᕗᓕᖅᑎᖓᓐᓂᒃ ᓇᓄᓕᕆᔨ, ᒫᑲᔅ ᑕᐃᒃ, ᐊᐃᕐᕆᓕ 25, 2021-ᒥᑦ. 

• ᑭᖑᓪᓕᖅ ᖃᕆᓴᐅᔭᒃᑯᑦ ᑲᑎᒪᓂᖅ ᐅᓪᓗᓕᖅᑕᐅᒃᑲᓐᓂᓚᐅᖅᑐ ᔪᓚᐃ 27, 2021-ᒧᑦ, ᐱᕕᖃᖅᑎᑦᑎᓪᓗᓂᓗ 
ᐊᕙᑎᓕᕆᔨᒃᑯᑦ (DOE) ᐃᖅᑲᓇᐃᔭᖅᑎᖏᓐᓂᒃ ᕿᒥᕐᕈᓗᑎᒃ ᐅᖃᐅᓯᒃᓴᐅᓚᐅᖅᑐᓂᒃ ᑲᑎᒪᓂᐅᓚᐅᖅᑑᑉ 
ᓯᕗᓪᓕᕐᒧᑦ ᐊᒻᒪᓗ ᓄᑖᙳᕆᐊᕐᓗᒍ ᓇᓐᓄᑦᑕᐅᕙᑦᑐᓂᑦ ᐊᐅᓚᑦᑎᓂᕐᒧᑦ ᐊᒻᒪ ᐊᒥᐊᒃᑯᖏᓐᓂ 
ᐋᖅᑭᑦᑕᐅᓂᖏᓐᓄᑦ ᐊᑐᖅᑕᐅᔪᒪᔪᖅ (HACCS) ᓴᖅᑭᔮᖅᑎᑦᑎᖁᓪᓗᒋᑦ ᐊᓯᔾᔨᖅᑕᐅᔭᕆᐊᖃᖅᑐᓂᒃ 
ᑲᒪᒋᔭᐅᖁᓪᓗᒋᑦ ᐊᔾᔨᒌᙱᐊᕐᔪᒍᑏᑦ ᐊᒻᒪᓗ ᓴᖐᓐᓂᕆᓗᐊᖅᑕᖓ ᒫᓐᓇ ᑎᑎᖅᑲᖁᑎ. ᐊᔾᔨᐅᔪᑦ ᖃᓄᖅ 
ᐱᓕᕆᔾᔪᑎ ᐊᑐᖅᑕᐅᔪᓐᓇᕐᒪᖔᑦ ᐃᓚᒋᐊᕈᑕᐅᓚᐅᖅᑐᖅ ᓱᖅᑯᐃᓇᖅᓯᑦᑎᐊᒃᑲᓐᓂᖁᓪᓗᒍ ᑎᑎᖅᑲᒥᑦᑕᐅᖅ. 

• ᑐᙵᕕᖃᖅᖢᑎᒃ ᑐᓴᖅᑎᑦᑎᔾᔪᑕᐅᔪᓂᒃ ᑕᐃᑲᓂ ᔪᓚᐃ 27 ᑲᑎᒪᓂᕐᒥᑦ, ᑖᒃᑯᐊ ᐊᕙᑎᓕᕆᔨᒃᑯᑦ (DOE) 
ᐊᖏᖅᓯᒪᓚᐅᖅᑐᑦ ᑭᖑᓪᓕᕐᒧᑦ ᑲᑎᒪᓂᕐᒥᑦ ᑐᓂᔭᐅᓗᓂ ᓇᓐᓄᑦᑕᐅᕙᑦᑐᓂᑦ ᐊᐅᓚᑦᑎᓂᕐᒧᑦ ᐊᒻᒪ 
ᐊᒥᐊᒃᑯᖏᓐᓂ ᐋᖅᑭᑦᑕᐅᓂᖏᓐᓄᑦ ᐊᑐᖅᑕᐅᔪᖅ (HACCS) ᑖᒃᑯᓄᖓ ᓄᓇᕗᒻᒥ ᐆᒪᔪᓕᕆᔨᒃᑯᑦ 
ᑲᑎᒪᔨᖏᓐᓄᑦ (NWMB) ᑭᓯᐊᓂ ᑎᓯᐱᕆ 2021 ᑲᑎᒪᓕᖅᐸᑕ. 

• ᐋᒡᒋᓯ 2021-ᒥᑦ, ᑖᒃᑯᐊ ᐊᕙᑎᓕᕆᔨᒃᑯᑦ (DOE) ᓇᒃᓯᐅᔾᔨᓚᐅᖅᑐᑦ ᑐᒃᓯᕋᐅᑎᒃᑲᓐᓂᕐᓂᒃ ᑖᒃᑯᓄᖓᓗᒃᑖᖅ 
ᑲᒪᖃᑎᒌᓄᑦ ᑐᓴᖅᑎᑕᐅᔪᒪᓪᓗᑎᒃ ᑐᓴᖅᑎᑦᑎᔾᔪᑕᐅᔪᓂᒃ ᐊᒻᒪᓗ ᐅᖃᕐᕕᖃᕐᓗᑎᒃ ᑕᒪᑐᒧᖓ 
ᓇᓐᓄᑦᑕᐅᕙᑦᑐᓂᑦ ᐊᐅᓚᑦᑎᓂᕐᒧᑦ ᐊᒻᒪ ᐊᒥᐊᒃᑯᖏᓐᓂ ᐋᖅᑭᑦᑕᐅᓂᖏᓐᓄᑦ ᐊᑐᖅᑕᐅᔪᕐᒧᑦ (HACCS) 
ᑐᓂᓯᓪᓗᑎᒡᓗ ᒪᑐᕝᕕᒃᓴᖓᓂᒃ ᐅᑐᐱᕆ 1, 2021. 

• ᐅᑐᐱᕆ 2021-ᒥᑦ, ᐊᕙᑎᓕᕆᔨᒃᑯᑦ (DOE) ᐃᖅᑲᓇᐃᔭᖅᑎᖏᑦ ᑐᓂᔭᐅᓚᐅᖅᑐᑦ ᐊᑐᖅᑕᐅᖔᕈᓐᓇᖅᑐᒥᒃ 
ᑎᑎᕋᕆᐊᙵᖅᑕᐅᓯᒪᔪᒥᒃ ᐊᖑᓂᖕᓂᕐᒧᑦ ᑎᑎᖅᑭᕆᔾᔪᑎᓄᑦ ᑎᑎᖅᑲᒥᒃ ᑖᒃᑯᓇᙵᑦ ᐱᖓᓱᓂᑦ 
ᐊᕕᒃᑐᖅᓯᒪᔪᓂ ᐆᒪᔪᓕᕆᔨᕐᔪᐊᒃᑯᓐᓂᑦ (RWO). ᑖᓐᓇ ᐊᕙᑎᓕᕆᔨᒃᑯᑦ (DOE) ᑕᑯᓚᐅᖅᑕᖓᑦ ᐊᖏᔫᓪᓗᓂ 
ᑐᓴᖅᑎᑦᑎᔾᔪᑕᐅᔪᖅ ᑕᒪᑐᒧᖓ ᓇᓐᓄᑦᑕᐅᕙᑦᑐᓂᑦ ᐊᐅᓚᑦᑎᓂᕐᒧᑦ ᐊᒻᒪ ᐊᒥᐊᒃᑯᖏᓐᓂ ᐋᖅᑭᑦᑕᐅᓂᖏᓐᓄᑦ 
ᐊᑐᖅᑕᐅᔪᕐᒧᑦ (HACCS) ᐊᒻᒪᓗ ᕿᒥᕐᕈᓪᓗᒋᑦ ᐊᕕᒃᑐᖅᓯᒪᔪᓂ ᐆᒪᔪᓕᕆᔨᕐᔪᐊᒃᑯᑦ (RWO) ᑐᒃᓯᕋᐅᑎᖓᑦ 
ᑎᑭᖅᑳᖅᑎᓐᓇᒍ ᓄᓇᕗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦᑕ (NWMB) ᒪᑐᕝᕕᒃᓴᖓ. ᑕᐃᑲᙵᑦ ᕿᒥᕐᕈᓂᕐᒥᑦ, 
ᑖᒃᑯᐊ ᐊᕙᑎᓕᕆᔨᒃᑯᑦ (DOE) ᐃᓚᓯᔪᓐᓇᓚᐅᖅᑐᑦ ᐅᖃᐅᓯᒃᓴᓂᒃ ᑕᐃᑲᙵᑦ ᐱᐅᓯᒋᐊᖅᑕᐅᖁᓪᓗᒍ ᑖᓐᓇ 
ᓇᓐᓄᑦᑕᐅᕙᑦᑐᓂᑦ ᐊᐅᓚᑦᑎᓂᕐᒧᑦ ᐊᒻᒪ ᐊᒥᐊᒃᑯᖏᓐᓂ ᐋᖅᑭᑦᑕᐅᓂᖏᓐᓄᑦ ᐊᑐᖅᑕᐅᔪᖅ (HACCS) ᐊᒻᒪᓗ 
ᓈᒻᒪᓈᖅᓯᒪᖁᓪᓗᒋᑦ ᐅᖃᐅᓯᒃᓴᑦ, ᐊᔪᕐᓇᙱᒃᑯᓂ (ᑕᑯᓗᒍ ᐃᓚᓕᐅᔾᔭᐅᓯᒪᔪᖅ A ᓇᓗᓇᐃᔭᐅᑎᓄᑦ). 

 
ᐊᑐᓕᖁᔭᐅᔪᑦ:  

1. ᐊᕙᑎᓕᕆᔨᒃᑯᑦ ᐊᑐᓕᖁᔨᔪᑦ ᑖᒃᑯᐊ ᓄᓇᕗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᖏᖅᓯᓗᑎ ᐋᖅᑭᒋᐊᖅᑕᐅᓯᒪᔪᖅ 
ᐊᐅᓚᑦᑎᓂᕐᒧᑦ ᓇᓐᓄᑦᑕᐅᕙᑦᑐᓂᑦ ᐊᒻᒪ ᐱᑎᑕᐅᔪᓂᑦ ᐋᖅᑭᑦᑕᐅᓂᖏᓐᓄᑦ ᐊᑐᖅᑕᐅᔪᖅ 
ᐊᑐᓕᖅᑎᑕᐅᑦᑎᐊᕈᓐᓇᓂᐊᕐᖓᑦ 2020/2021 ᓇᓐᓄᒐᓱᐊᕐᓇᒥ. 

ᐃᓚᓕᐅᔾᔭᐅᓯᒪᔪᖅ A 
 

ᐱᕙᓪᓕᐊᓃᑦ ᐊᒻᒪᓗ ᑐᓴᕋᓱᐊᕐᓃᑦ  
ᓇᓐᓄᑦᑕᐅᕙᑦᑐᓂᑦ ᐊᐅᓚᑦᑎᓂᕐᒧᑦ ᐊᒻᒪ ᐊᒥᐊᒃᑯᖏᓐᓂ ᐋᖅᑭᑦᑕᐅᓂᖏᓐᓄᑦ ᐊᑐᖅᑕᐅᔪᖅ (HACCS) 

 

 

2019: 

• ᑭᖑᓂᐊᒍᑦ ᒥᓂᔅᑕᐅᑉ ᓈᒻᒪᒋᓚᐅᖅᑎᓪᓗᒍ ᓄᓇᕗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦᑕ (NWMB) ᐃᓱᒪᓕᐅᕈᑎᖓ 
ᐊᓯᔾᔩᓂᕐᒧᑦ ᓄᓇᕘᒥᑦ ᓇᓄᐃᑦ ᐊᖑᓂᒃᑕᐅᕙᒃᑐᑦ ᐊᕐᓇᐃᑦ ᐊᖑᑏᑦ ᓂᕈᐊᕆᔭᐅᖔᓕᕐᓗᑎᒃ ᑎᑭᓪᓗᒍ 1:1 ᐊᖑᑦ 
ᐊᕐᓇᒧᑦ ᓇᐃᓴᐅᑏᑦ ᑕᐃᑲᓂ 2019-ᒥᑦ, ᓄᑖᙳᕆᐊᖅᓯᒪᔪᖅ ᑎᑎᖅᑭᕆᓂᕐᒧᑦ ᐋᖅᑭᒃᓱᖅᑕᐅᓯᒪᔪᖅ ᓄᑖᑦ 
ᐊᖑᓂᖃᑦᑕᕐᓂᕐᒧᑦ ᐊᐅᓚᑦᑎᔾᔪᑏᑦ ᐱᔭᐅᓯᒪᔭᕆᐊᓖᑦ. 

• ᐊᑐᓕᖅᑎᑦᑎᕆᓂᕐᒧᑦ ᑎᑭᓪᓗᒍ 1:1 ᐊᖑᓂᖕᓃᑦ, ᑖᒃᑯᐊ ᐊᕙᑎᓕᕆᔨᒃᑯᑦ (DOE) ᑎᑎᕋᓯᖃᖅᓯᓯᒪᔪᑦ ᑎᑎᖅᑲᑲᒥᒃ 
ᓇᓗᓇᐃᔭᐃᓪᓗᑎᒃ ᐊᖑᓂᖕᓂᕐᒧᑦ ᑎᑎᖅᑲᖁᑎᓂᒃ ᐊᒻᒪᓗ ᑐᓂᓯᒪᓪᓗᓂᔾᔪᒃ ᐃᓱᒪᓕᐅᕈᑕᐅᓂᐊᕐᓗᓂ ᒫᔾᔨ 
2019−ᒥᑦ ᓄᓇᕗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ (NWMB) ᑲᑎᒪᓕᖅᐸᑕ. 

• ᑖᒃᑯᐊ ᕿᑭᖅᑖᓗᒃ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (QWB) ᑐᓂᓯᓚᐅᖅᑐᑦ ᑐᓴᖅᑎᑦᑎᔾᔪᑎᓂᒃ ᐊᒻᒪᓗ ᐊᐱᖅᑯᑎᓂᒃ 
ᑖᒃᑯᓄᖓ ᓄᓇᕗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ (NWMB) ᐊᕙᑎᓕᕆᔨᒃᑯᓐᓄᓪᓗ (DOE) ᒫᔾᔨ 1, 
2019−ᖑᑎᓪᓗᒍ, ᖃᕆᓴᐅᔭᒃᑯᑦ ᐃᕐᖐᓐᓈᕈᓐᓇᐅᑎᒃᑯᑦ (ᐊᑦᑕᑕᖅᑎᓯᒪᔪᖅ ᑎᑎᖅᑲᖅ ᐅᓪᓗᖃᖅᑐᖅ ᕖᕝᕗᐊᕆ 
18, 2019). 

• ᑖᒃᑯᐊ ᐊᕙᑎᓕᕆᔨᒃᑯᑦ (DOE) ᓄᑖᙳᕆᐊᕆᓚᐅᖅᑐᑦ ᑎᑎᖅᑲᒥᒃ ᐱᖃᓯᐅᔾᔨᓪᓗᑎᒃ ᕿᑭᖅᑖᓗᒃ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ (QWB) ᐊᑐᓕᖁᔭᖏᓐᓂᒃ ᐋᖅᑭᒋᐊᖅᓯᒪᔪᑦ ᓱᖅᑯᐃᓇᑦᑎᐊᖁᓪᓗᒍ. 

• ᑖᒃᑯᐊ ᓄᓇᕗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ (NWMB) ᐃᓱᒪᓕᐅᕆᓚᐅᖅᑐᑦ ᐋᒡᒋᓯ 2019-ᒥᑦ ᓈᒻᒪᒃᓴᖅᖢᑎᒃ 
ᐊᑐᓚᐅᑲᖕᓂᐊᖅᑐᒃᑯᑦ, ᐊᑐᓚᐅᑲᖕᓂᐊᖅᑐᒥᒃ ᓴᖑᓴᕋᐃᑦᑐᓐᓇᖅᑐᖅ ᑰᑕᓕᕆᔾᔪᑎ ᑐᓂᔭᐅᔪᖅ ᐊᕙᑎᓕᕆᔨᒃᑯᓐᓂᑦ 
(DOE). ᑖᓐᓇ ᐃᓱᒪᓕᐅᕈᑕᐅᔪᖅ ᓈᒻᒪᒋᔭᐅᓚᐅᖅᑐᖅ ᒥᓂᔅᑕᒧᑦ ᐅᑐᐱᕆ 2019-ᒥᑦ, ᐅᑎᕈᓐᓇᕐᓗᒃ ᐊᑑᑎᓕᕐᓗᓂ 
ᐱᒋᐊᕐᓗᒍ ᔪᓚᐃ 1 ᑖᒃᑯᓄᖓ 2019/2020 ᓇᓐᓄᒐᒃᓴᖃᕐᓇᐅᔪᓄᑦ. 

• ᑖᒃᑯᐊ ᓄᓇᕗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ (NWMB) ᐱᓕᕆᖁᔨᓚᐅᖅᑐᑦ ᑖᒃᑯᓂᖓ ᐊᕙᑎᓕᕆᔨᒃᑯᓐᓂᑦ (DOE) 
ᐱᓗᑎᒃ ᑐᓴᖅᑎᑦᑎᔾᔪᑕᐅᔪᓂᒃ ᐊᒻᒪᓗ ᐅᖃᐅᓯᒃᓴᐅᔪᓂᒃ ᑕᒪᒃᑯᓄᖓ ᐊᖑᓂᖃᑦᑕᕐᓂᕐᒧᑦ ᑎᑎᖅᑭᕆᔾᔪᑎᓄᑦ 
ᑎᑎᖅᑲᖁᑎᒥᒃ. 

• ᑖᒃᑯᐊ ᐊᕙᑎᓕᕆᔨᒃᑯᑦ (DOE) ᑐᒃᓯᕋᓚᐅᖅᑐᑦ ᕿᒥᕐᕈᓗᑎᒃ ᐊᒻᒪᓗ ᐅᖃᐅᓯᒃᓴᖃᕐᕕᐅᓗᓂ ᑖᒃᑯᓇᙵᑦ 
ᐋᖅᑭᑦᑎᐊᖅᓯᒪᔪᓕᕆᓂᕐᒧᑦ ᐃᖅᑲᓇᐃᔭᖅᑎᓂᑦ ᐊᒻᒪᓗ ᑲᒪᖃᑎᖏᓐᓂᒃ ᐅᑐᐱᕆ 2019-ᒥᑦ ᔮᓄᐊᕆ 2020-ᒧᑦ.  

• ᑎᑎᕋᖅᓯᒪᔪᓂᒃ ᕿᒥᕐᕈᓂᕐᒧᑦ ᐅᕝᕙᓘᓐᓃᑦ ᐅᖃᐅᓯᒃᓴᖃᕐᓂᕐᒧᑦ ᑐᓂᓯᔪᖃᓚᐅᙱᑦᑐᖅ.  
• ᐃᒪᐃᒃᑲᓗᐊᖅᑎᓪᓗᒍ ᓯᓚᑖᒍᑦ ᐊᒻᒪᓗ ᐃᓗᐊᒍᑦ ᐅᖃᐅᓯᒃᑯᑦ ᐅᖃᐅᓯᓴᖃᕐᕕᖃᓚᐅᖅᑐᑦ, ᓱᖅᑯᐃᓇᖅᓯᓚᐅᖅᑐᖅ 

ᓇᓗᓕᖅᓯᒪᓂᖅᑕᖃᓚᐅᕐᒪᑦ ᐊᑎᖅᑕᕐᓂᒃ ᐊᖑᓂᒍᓐᓇᕐᓂᕐᒧᑦ ᒪᓕᒋᐊᓖᑦ ᐊᒻᒪᓗ ᑕᐅᖅᓰᓃᑦ ᑐᒃᓯᕋᐅᑎᓄᓪᓗ 
ᑲᔪᓯᓃᑦ ᐊᒥᐊᒃᑯᓄᑦ, ᑎᓕᐅᕈᑕᐅᓚᐅᖅᑐᑦ ᐊᕙᑎᓕᕆᔨᒃᑯᑦ (DOE) ᓱᖅᑯᐃᓇᖅᓯᑎᑦᑎᒋᐊᕆᓗᑎᒃ ᐊᑎᖅᑕᓂᒃ 
ᐊᖑᓂᖕᓂᕐᒧᑦ ᑎᑎᕋᖅᓯᒪᔪᖅ ᐊᒻᒪᓗ ᓴᖅᑮᓗᑎᒃ ᑕᑯᔭᐅᔪᓐᓇᖅᑐᓂᒃ ᓇᐃᓴᐅᑎᓂᒃ ᓇᓗᓇᐃᔭᐃᔪᓂᒃ ᐊᒥᐊᒃᑯᓄᑦ 
ᑕᐅᖅᓰᓂᕐᒧᑦ ᐊᒻᒪᓗ ᑐᒃᓯᕋᐅᑎᓄᑦ ᑲᔪᓯᓂᐅᔪᓄᑦ.  

2020: 

• ᐅᖃᐅᓯᒃᓴᖃᕐᕕᐅᒃᑲᓐᓂᓚᐅᙱᑦᑐᖅ ᑐᓂᔭᐅᔪᓂᒃ ᑖᒃᑯᓄᖓ ᐊᕙᑎᓕᕆᔨᒃᑯᓐᓄᑦ (DOE) ᐊᑯᓐᓂᖓᓂᑦ ᔮᓄᐊᕆ 
2020 ᐊᒻᒪᓗ ᔫᓂ 2020.  

• ᑖᒃᑯᐊ ᐊᕙᑎᓕᕆᔨᒃᑯᑦ (DOE) ᑐᓂᓯᓚᐅᖅᑐᑦ ᐋᖅᑭᒋᐊᖅᓯᒪᔪᒥᒃ ᐊᖑᓂᖕᓂᕐᒧᑦ ᑎᑎᖅᑭᕆᔾᔪᑎᓂᒃ ᑎᑎᖅᑲᒥᒃ 
ᐊᒻᒪᓗ ᔫᓂ 2020 ᓄᓇᕗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ (NWMB) ᑲᑎᒪᑎᓪᓗᒋᑦ ᐃᓱᒪᓕᐅᕈᑕᐅᓗᑎᒃ. 

• ᑖᓐᓇ ᐊᑎᖃᖅᑎᖅ ᓇᓐᓄᑦᑕᐅᕙᑦᑐᓂᑦ ᐊᐅᓚᑦᑎᓂᕐᒧᑦ ᐊᒻᒪ ᐊᒥᐊᒃᑯᖏᓐᓂ ᐋᖅᑭᑦᑕᐅᓂᖏᓐᓄᑦ ᐊᑐᖅᑕᐅᔪᖅ, 
ᐅᕝᕙᓘᓐᓃᑦ HACCS, ᓇᓗᓕᕈᑕᐅᖁᓇᒍᑦ ᑭᖑᓂᖔᑦᑎᓐᓂᑦ ᐊᖑᓂᖕᓂᕐᒧᑦ ᑎᑎᖅᑭᕆᔾᔪᑎᒧᑦ ᐊᑐᖅᑕᐅᓚᐅᖅᑐᖅ 
ᒪᓕᒃᖢᒋᑦ 2:1 ᐊᖑᑏᑦ ᐊᕐᓇᓄᑦ ᐊᖑᓂᒃᑕᐅᔪᓐᓇᖅᑐᑦ ᑲᒪᔾᔪᑎᖏᓐᓄᑦ.  

• ᔪᓚᐃ 2020-ᒥᑦ, ᑖᒃᑯᐊ ᓄᓇᕗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ (NWMB) ᑐᑭᒧᐊᒃᑎᑦᑎᒋᐊᓚᐅᖅᑐᖅ 
ᐊᕙᑎᓕᕆᔨᒃᑯᓐᓂᑦ (DOE) ᐃᓚᐅᑎᑦᑎᒃᑲᓐᓂᕐᓗᑎᒃ ᑐᓴᕋᓱᐊᒃᑲᓐᓂᕐᓗᑎᒃ ᐊᒻᒪᓗ ᑐᑭᒧᐊᒃᑎᓪᓗᒋᑦ ᑲᒪᖃᑎᖏᓐᓂᒃ 
(ᐃᓄᐃᑦ ᑎᒥᐅᔪᑦ, ᐊᕕᒃᑐᖅᓯᒪᔪᓂ ᐆᒪᔪᓕᕆᔨᕐᔪᐊᒃᑯᑦ, ᐊᖑᓇᓱᒃᑐᓕᕆᔨᒃᑯᑦ ᐊᑐᕐᓗᓂᔾᔪᒃ ᐊᕕᒃᑐᖅᓯᒪᔪᓂ 
ᐆᒪᔪᓕᕆᔨᕐᔪᐊᒃᑯᑦ) ᐃᓚᐅᑎᑦᑎᓗᑎᒃ ᐊᕙᑎᓕᕆᔨᒃᑯᑦ (DOE) ᑕᒪᒃᑯᓄᖓ ᓇᓐᓄᑦᑕᐅᕙᑦᑐᓂᑦ ᐊᐅᓚᑦᑎᓂᕐᒧᑦ ᐊᒻᒪ 
ᐊᒥᐊᒃᑯᖏᓐᓂ ᐋᖅᑭᑦᑕᐅᓂᖏᓐᓄᑦ ᐊᑐᖅᑕᐅᔪᖅ (HACCS) ᑎᑎᖅᑲᖁᑕᐅᔪᒧᑦ. 

• ᐊᓯᐊᑦᑕᐅᖅ ᑐᓴᕋᓱᐊᕐᓂᕐᒧᑦ ᐋᖅᑭᒃᓱᖅᑕᐅᓯᒪᔪᖅ ᑐᓐᓂᖅᓴᐅᑕᐅᓚᐅᖅᑐᑦ ᑖᒃᑯᓄᖓ ᑲᒪᖃᑎᒌᓄᑦ ᑕᐃᑲᓂ 
ᑎᓯᐱᕆ 2020-ᒥᑦ ᑐᒃᓯᕋᖅᖢᑎᒃ ᐅᖃᐅᓯᓴᖃᕐᕕᐅᖁᔭᐅᓪᓗᓂ ᑕᒪᓐᓇ ᓇᓐᓄᑦᑕᐅᕙᑦᑐᓂᑦ ᐊᐅᓚᑦᑎᓂᕐᒧᑦ ᐊᒻᒪ 
ᐊᒥᐊᒃᑯᖏᓐᓂ ᐋᖅᑭᑦᑕᐅᓂᖏᓐᓄᑦ ᐊᑐᖅᑕᐅᔪᖅ (HACCS) ᒫᔾᔨ 19, 2021-ᖑᖅᑳᖅᑎᓐᓇᒍ. 

2021: 

• ᑖᒃᑯᐊ ᕿᑭᖅᑖᓗᒃ ᐆᒪᔪᓕᕆᔨᕐᔪᐊᒃᑯᑦ (QWB) ᓇᓗᓇᐃᖅᓯᓚᐅᖅᑐᑦ ᑎᑎᖅᑲᑎᒍᑦ ᑕᐃᑲᓂ ᒫᔾᔨ 2021-ᒥᑦ 
ᑐᓂᓯᔪᓐᓇᙱᓐᓂᕐᒥᖕᓂᒃ ᐊᖏᔪᒥᒃ ᑐᓴᖅᑎᑦᑎᔾᔪᑎᒃᓴᒥᒃ ᑖᒪᑐᒧᖓ ᓇᓐᓄᑦᑕᐅᕙᑦᑐᓂᑦ ᐊᐅᓚᑦᑎᓂᕐᒧᑦ ᐊᒻᒪ 
ᐊᒥᐊᒃᑯᖏᓐᓂ ᐋᖅᑭᑦᑕᐅᓂᖏᓐᓄᑦ ᐊᑐᖅᑕᐅᔪᕐᒧᑦ (HACCS) ᐱᔾᔪᑎᖃᖅᖢᑎᒃ ᐱᕕᖃᙱᓗᐊᕐᓂᖏᓐᓄᑦ, 
ᑐᑭᓯᐅᒪᓃᑦ, ᐅᕝᕙᓘᓐᓃᑦ ᐱᔪᓐᓇᕐᓂᖏᑦ ᐃᓕᓐᓂᐊᖅᑎᑦᑎᓗᑎᒃ ᐃᓚᒋᔭᐅᔪᓂᒃ ᐱᔾᔪᑎᖃᕐᓗᑎᒃ ᐊᓯᔾᔨᐅᑎᓄᑦ 
ᑖᒃᑯᓇᓂ 2005-ᒥᑦ ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᕐᒧᑦ (MOU) ᐊᒻᒪᓗ ᓇᓐᓄᑦᑕᐅᕙᑦᑐᓂᑦ ᐊᐅᓚᑦᑎᓂᕐᒧᑦ 
ᐊᒻᒪ ᐊᒥᐊᒃᑯᖏᓐᓂ ᐋᖅᑭᑦᑕᐅᓂᖏᓐᓄᑦ ᐊᑐᖅᑕᐅᔪᕐᓗ (HACCS). ᑖᒃᑯᐊ ᕿᑭᖅᑖᓗᒃ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᑦ (QWB) ᑐᒃᓯᕋᓚᐅᖅᑐᑦ ᐊᕙᑎᓕᕆᔨᒃᑯᑦ (DOE) ᓇᓗᓇᐃᔭᐃᓗᑎᒃ ᐊᓯᔾᔨᐅᑎᓂᒃ ᐊᒻᒪᓗ ᑐᓂᓯᓗᑎᒃ 
ᐊᔾᔨᐅᔪᓂᒃ.  

• ᖃᕆᓴᐅᔭᒃᑯᑦ ᑐᓴᕋᓱᐊᕐᓂᖅᓴᑕᖃᓚᐅᖅᑐᖅ ᑲᒪᖃᑎᒌᓗᒃᑖᓂᒃ ᐊᐃᕐᕆᓕ 2021-ᒥᑦ. 
• ᑕᐃᒃᑯᐊ ᐃᓱᒫᓘᑕᐅᕐᔪᐊᖅᑐᑦ ᓴᖅᑭᑕᐅᓚᐅᖅᑐᖅ ᑲᑎᒪᑎᓪᓗᒋᑦ ᐊᐃᕐᕆᓕᒥᑦ ᑐᓴᕋᓱᐊᕐᓂᕐᒥᑦ ᐃᒪᐃᑦᑑᓚᐅᖅᑐᑦ: 

o ᓴᐳᑎᓯᒪᓇᓱᐊᕐᓗᒍ ᐃᓅᓯᖅ ᐊᒻᒪᓗ ᐱᖁᑏᑦ ᐊᖑᓂᒃᑕᐅᔪᒥᑦ ᓄᓇᓕᖕᓂᖔᕐᓗᓂ ᐊᕐᕌᒍᑕᒫᑦ 
ᐊᑐᓕᖁᔭᐅᔪᖅ ᑰᑕ. 

o ᐃᓱᒫᓘᑕᐅᓚᐳᖅᑐᖅ ᐊᖓᑕᐅᔾᔨᓗᐊᖅᓯᒪᒃᐸᑕ ᐊᕐᓇᓂᒃ ᓇᓄᕐᓂᒃ ᐃᒪᐃᑎᑦᑎᙱᑐᐃᓐᓇᕆᐊᓕᒃ 
ᐊᒥᐊᒃᑯᑦ ᑲᑎᑉᐸᓪᓕᐊᕙᒡᓗᑎᒃ ᐊᖑᑎᓄᑦ ᓇᓄᕐᓄᑦ.  

• ᑖᒃᑯᐊ ᐊᕙᑎᓕᕆᔨᒃᑯᑦ (DOE) ᓇᐃᓴᖅᓯᒪᔭᐃᓐᓇᕆᔭᕆᐊᖃᖅᑕᖏᑦ ᐃᓄᖕᓂᑦ-ᑐᖁᑕᐅᔪᓗᒃᑖᑦ ᑰᑕᓂᑦ ᐊᒻᒪᓗ 
ᓈᒻᒪᓈᕈᓐᓇᓚᐅᙱᑦᑐᖅ ᑖᒃᑯᐊ ᐊᓯᔾᔨᐅᑏᑦ ᑖᒃᑯᓄᖓ ᓇᓐᓄᑦᑕᐅᕙᑦᑐᓂᑦ ᐊᐅᓚᑦᑎᓂᕐᒧᑦ ᐊᒻᒪ ᐊᒥᐊᒃᑯᖏᓐᓂ 
ᐋᖅᑭᑦᑕᐅᓂᖏᓐᓄᑦ ᐊᑐᖅᑕᐅᔪᒪᔪᕐᒧᑦ (HACCS). ᑖᓐᓇ ᐃᓚᖓ ᑭᖑᓂᖔᑦᑎᓐᓂᑦ ᑎᑎᕋᖅᓯᒪᔪᑎᒍᑦ 
ᑐᑭᓯᐅᒪᖃᑦᑕᐅᑎᓂᕐᒧᑦ (MOU) ᐊᒻᒪᓗ ᒫᓐᓇ ᓇᓄᕐᓂᒃ ᑲᒪᖃᑎᖃᕐᓂᕐᒧᑦ ᐸᕐᓇᐅᑎ.  

• ᐱᑕᖃᕈᓐᓃᖅᑎᑦᑎᓪᓚᑦᑖᖅᖢᓂ ᓴᐳᑎᓯᒪᓇᓱᖕᓂᕐᒧᑦ ᑐᖂᑦᑎᓂᖅ ᓇᐃᓴᖅᑕᐅᔾᔪᑎᖃᙱᓪᓗᑎᒃ ᐸᒡᑯᓴᐃᓪᓚᑦᑖᕐᒪᑦ 
ᐊᒻᒪᓗ ᐱᒻᒪᕆᐅᒋᔭᐅᔪᑦ ᐊᑯᓂᐅᔪᒃᑯᑦ ᐊᖑᓂᖕᓂᕐᒧᑦ (ᐱᑕᖃᙱ ᐊᕕᒃᑐᖅᓯᒪᔪᖅ 5.1.2(g), 5.1.5(c)). 

• ᓴᐳᑎᓯᒪᓇᓱᖕᓂᕐᒧᑦ ᑐᖂᑦᑎᓃᑦ ᑭᒡᒐᖅᑐᐃᓯᒪᔪᑦ, ᐃᒪᐃᒐᔪᒃᖢᑎᒡᓗ, 7.9% ᑲᑎᓗᒃᑖᖅᖢᒋᑦ ᐊᖑᓂᒃᑕᐅᔪᖅ 
ᑕᐃᑲᙵᓂᑦ 1981-2021 ᐊᒻᒪᓗ ᐊᔾᔨᒌᖃᑦᑕᙱᑦᑐᑦ ᐊᕐᕌᒍᑕᒫᑦ 3.5-ᒥᑦ 19−ᒧᑦ ᑲᑎᓗᒃᑖᖅᖢᒋᑦ ᐊᖑᓂᒃᑕᐅᔪᓂᑦ.  

• ᐊᓯᒃᑲᓐᓂᐊ ᖃᕆᓴᐅᔭᒃᑯᑦ ᑐᓴᕋᓱᐊᕐᓂᖅ ᐱᑕᖃᓚᐅᖅᑐᖅ ᔪᓚᐃ 2021-ᒥᑦ ᓄᑖᙳᕆᐊᖅᓯᒪᔪᒧᑦ 
ᓇᓐᓄᑦᑕᐅᕙᑦᑐᓂᑦ ᐊᐅᓚᑦᑎᓂᕐᒧᑦ ᐊᒻᒪ ᐊᒥᐊᒃᑯᖏᓐᓂ ᐋᖅᑭᑦᑕᐅᓂᖏᓐᓄᑦ ᐊᑐᖅᑕᐅᔪᖅ (HACCS) ᐃᓚᐅᓪᓗᑎᒃ 
ᑲᒪᖃᑎᒌᓗᒃᑖᑦ. 

• ᑖᒃᑯᐊ ᐃᓱᒫᓘᑕᐅᕐᔪᐊᖅᑐᑦ ᐱᓕᕆᑎᓪᓗᒋᑦ ᔪᓚᐃ ᑐᓴᕋᓱᐊᕐᓂᕐᒥᑦ ᐃᒪᐃᑦᑑᓚᐅᖅᑐᑦ: 
o ᐊᕕᒃᑐᖅᓯᒪᔪᓂ ᐆᒪᔪᓕᕆᔨᕐᔪᐊᒃᑯᑦ (RWO) ᓇᓗᓈᕿᓚᐅᖅᑐᑦ ᑕᒪᑐᒧᖓ ᓇᓐᓄᑦᑕᐅᕙᑦᑐᓂᑦ 

ᐊᐅᓚᑦᑎᓂᕐᒧᑦ ᐊᒻᒪ ᐊᒥᐊᒃᑯᖏᓐᓂ ᐋᖅᑭᑦᑕᐅᓂᖏᓐᓄᑦ ᐊᑐᖅᑕᐅᔪᖅ (HACCS) ᑎᑎᕋᖅᓯᒪᔪᑦ 
ᑖᒃᑯᓇᓂᓗᒃᑖᖅ. 

o ᐃᓚᐅᓗᐊᖅᑎᓪᓗᒋᑦ ᐊᕙᑎᓕᕆᔨᒃᑯᑦ (DOE) ᐊᒥᐊᒃᑯᓂᒃ ᑐᓐᓂᖅᓴᐃᑎᓪᓗᒋᑦ.  

o ᐊᕕᒃᑐᖅᓯᒪᔪᓂ ᐆᒪᔪᓕᕆᔨᕐᔪᐊᒃᑯᑦ (RWO) ᐊᑐᕈᒪᓚᐅᖅᑐᑦ ᐊᕐᓇᓄᑦ ᐊᒥᐊᒃᑯᑦ ᐅᓄᖅᓯᒋᐊᕐᓗᒋᑦ ᐊᖑᑏᑦ 
ᑐᓂᔭᐅᖃᑦᑕᖅᑐᓄᑦ. 

o ᐱᔪᒪᓂᖅᑕᖃᓚᐅᖅᑐᑦ ᑖᒃᑯᓄᖓᓪᓚᕆᒃ ᓂᕕᖓᑖᖃᐅᓯᕐᓄᑦ ᐊᑎᖅᑕᕇᓄᑦ ᓴᐳᔾᔨᓂᕐᒧᑦ ᐊᖑᓂᒃᑕᐅᔪᓄᑦ. 
o ᑖᒃᑯᐊ ᐊᕕᒃᑐᖅᓯᒪᔪᓂ ᐆᒪᔪᓕᕆᔨᕐᔪᐊᒃᑯᑦ (RWO), ᕿᑭᖅᑖᓗᒃ ᐆᒪᔪᓕᕆᔨᕐᔪᐊᒃᑯᑦ (QWB), 

ᑐᒃᓯᕋᓚᐅᖅᑐᑦ ᑭᖓᕙᕆᐊᖅᑕᐅᓗᓂ ᑐᓂᔭᐅᕝᕕᒃᓴᖓ ᑎᓯᐱᕆ 2021-ᒧᑦ ᓄᓇᕗᒻᒥ ᐆᒪᔪᓕᕆᔨᒃᑯᑦ 
ᑲᑎᒪᔨᖏᑦᑕ (NWMB) ᑲᑎᒪᓂᒃᓴᖓᓄᑦ. 

• ᑖᒃᑯᐊ ᐊᕙᑎᓕᕆᔨᒃᑯᑦ (DOE) ᐊᖏᖅᓯᒪᔪᑦ ᑭᖑᕙᕆᐊᕆᓗᑎᒃ ᑐᓂᔭᐅᓂᖓᓄᑦ ᑎᓯᐱᕆ 2021-ᒧᑦ ᐊᒻᒪᓗ 
ᐋᖅᑭᒋᐊᕈᑎᒃᑲᓐᓃᑦ ᑖᔅᓱᒧᖓ ᓇᓐᓄᑦᑕᐅᕙᑦᑐᓂᑦ ᐊᐅᓚᑦᑎᓂᕐᒧᑦ ᐊᒻᒪ ᐊᒥᐊᒃᑯᖏᓐᓂ ᐋᖅᑭᑦᑕᐅᓂᖏᓐᓄᑦ 
ᐊᑐᖅᑕᐅᔪᒃᓴᒧᑦ (HACCS) ᐃᓚᓕᐅᑎᔭᐅᓯᒪᖁᓪᓗᒋᑦ ᐅᖃᐅᓯᐅᓯᒪᔪᑦ ᑕᐃᑲᙵᓂᑦ ᔪᓚᐃ ᑐᓴᕋᓱᐊᕐᓂᐅᓚᐅᖅᑐᒥᑦ. 

• ᑭᖑᓂᐊᒍᑦ ᔪᓚᐃ ᑐᓴᕋᓱᐊᕐᓂᐅᓚᐅᑐᐃᑦ, ᑖᒃᑯᐊ ᐊᕙᑎᓕᕆᔨᒃᑯᑦ (DOE) ᑐᒃᓯᕋᒃᑲᓐᓂᓚᐅᖅᑐᑦ ᖄᒃᑲᓐᓂᐊᒍᑦ 
ᐅᖃᐅᓯᐅᓯᒪᔪᓂᒃ ᑲᒪᖃᑎᒌᓂᑦ ᑎᑭᖅᑳᖅᑎᓐᓇᒍ ᐅᑐᐱᕆ 1, 2021.  

• ᑖᒃᑯᐊ ᐱᖓᓱᑦ ᐊᕕᒃᑐᖅᓯᒪᔪᓂ ᐆᒪᔪᓕᕆᔨᕐᔪᐊᒃᑯᑦ (RWO) ᑐᓂᓯᓚᐅᖅᑐᑦ ᐊᑐᖅᑕᐅᖔᕈᓐᓇᖅᑐᒥᒃ ᓇᓄᕐᓄᑦ 
ᐊᖑᓂᖃᑦᑕᕐᓂᕐᒧᑦ ᑎᑎᖅᑭᕆᔾᔪᑎᒧᑦ ᑐᒃᓯᕋᐅᑎᒥᒃ ᐅᑐᐱᕆ 1-ᒥᑦ, ᑐᒃᓯᕋᖅᖢᑎᒃ ᐅᖃᐅᓯᐅᓯᒪᔪᓂᒃ 
ᑎᑭᖅᑳᖅᑎᓐᓇᒍ ᐅᑐᐱᕆ 22, 2021, ᑖᒃᑯᓇᙵᑦ ᐊᕙᑎᓕᕆᔨᒃᑯᓐᓂᑦ (DOE).  

• ᑖᓐᓇ ᑐᒃᓯᕋᐅᑦ ᐱᖃᓯᐅᔾᔨᔪᖅ ᐊᓯᔾᔨᐅᑎᕐᔪᐊᓂᒃ ᒫᓐᓇ, ᒪᓕᒐᖅᑎᒍᑦ ᐋᖅᑭᒃᓯᒪᔪᑦ ᓇᓄᐃᑦ ᐊᐅᓚᑕᐅᓂᖏᓐᓄᑦ 
ᓄᓇᕘᒥᑦ ᐱᖃᓯᐅᔾᔨᓪᓗᑎᒃ: 

o ᓇᐃᓴᐃᖃᓯᐅᔾᔨᖃᑦᑕᙱᓪᓗᑎᒃ ᓴᐳᔾᔨᓯᒪᓇᓱᐊᕐᓂᕐᒧᑦ ᐃᓅᓯᕐᒥᒃ ᐱᖁᑎᓂᒡᓗ ᑐᖂᑦᑎᓃᑦ  
o ᐊᒥᐊᒃᑯᑦ ᑲᔪᓯᑎᑕᐅᓗᑎᒃ ᐃᓗᐃᑦᑑᓗᑎᒃ, ᐃᓚᐃᓐᓇᖓ, ᐅᕝᕙᓘᓐᓃᑦ ᐃᒃᐱᒍᓱᑦᑎᐊᕐᓗᑎᒃ 

• ᑖᒃᑯᐊ ᐊᕕᒃᑐᖅᓯᒪᔪᓂ ᐆᒪᔪᓕᕆᔨᕐᔪᐊᒃᑯᑦ (RWO) ᑐᒃᓯᕋᐅᑎᖓ ᑐᙵᕕᖃᖃᓯᐅᔾᔨᓚᐅᖅᑐᑦ 
ᐋᖅᑭᒃᑕᐅᔭᕆᐊᖃᖅᑐᒥᒃ ᓱᓕ ᐊᕕᒃᑐᖅᓯᒪᔪᓂ ᐆᒪᔪᓕᕆᔨᕐᔪᐊᒃᑯᑦ (RWO) ᐱᖁᔭᕋᓛᖏᓐᓄᑦ.  

• ᑖᒃᑯᐊ ᐊᕙᑎᓕᕆᔨᒃᑯᑦ (DOE) ᐸᕐᓇᐃᔪᑦ ᑎᓯᐱᕆᒥᑦ ᑐᓂᓯᓗᑎᒃ ᑖᒃᑯᓄᖓ ᓄᓇᕗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦᑕ 
(NWMB) ᑲᑎᒪᓂᖏᓐᓂᑦ ᑖᒪᑐᒧᖓ ᓄᑖᙳᕆᐊᖅᓯᒪᔪᒧᑦ ᓇᓐᓄᑦᑕᐅᕙᑦᑐᓂᑦ ᐊᐅᓚᑦᑎᓂᕐᒧᑦ ᐊᒻᒪ ᐊᒥᐊᒃᑯᖏᓐᓂ 
ᐋᖅᑭᑦᑕᐅᓂᖏᓐᓄᑦ ᐊᑐᖅᑕᐅᔪᒃᓴᒧᑦ (HACCS).  

• ᑖᒃᑯᐊ ᐊᕙᑎᓕᕆᔨᒃᑯᑦ (DOE) ᑐᓂᓯᓚᐅᖅᑐᑦ ᑎᑎᖅᑲᒥᒃ ᑖᒃᑯᓄᖓ ᐱᖓᓱᓄᑦ ᐊᕕᒃᑐᖅᓯᒪᔪᓂ 
ᐆᒪᔪᓕᕆᔨᕐᔪᐊᒃᑯᑦ (RWO) ᓇᓗᓇᐃᔭᐃᓪᓗᑎᒃ ᐊᔪᕐᓇᕐᓂᖓᓂᒃ ᑭᐅᔭᕆᐊᒃᓴᖅ ᑐᒃᓯᕋᐅᑎᖏᓐᓄᑦ ᐅᓪᓗᐃᑦ 21 
ᐃᓗᐊᓂᑦ ᓲᖃᐃᒻᒪ ᐊᓯᔾᔩᔭᕆᐊᖃᕋᔭᕐᓂᖏᓐᓄᑦ ᒫᓐᓇ ᓇᓄᕐᓄᑦ ᑲᒪᖃᑎᒌᑦ ᐸᕐᓇᐅᑎᖏᓐᓂᒃ.  

• ᑖᓐᓇ ᓇᓐᓄᑦᑕᐅᕙᑦᑐᓂᑦ ᐊᐅᓚᑦᑎᓂᕐᒧᑦ ᐊᒻᒪ ᐊᒥᐊᒃᑯᖏᓐᓂ ᐋᖅᑭᑦᑕᐅᓂᖏᓐᓄᑦ ᐊᑐᖅᑕᐅᔪᖅ (HACCS) 
ᐱᓕᕆᐊᖑᓯᒪᔪᖅ ᑐᓴᕋᓱᐊᕈᑕᐅᖃᑦᑕᕐᖢᓂ ᐊᒻᒪᓗ ᐋᖅᑭᒋᐊᖅᑕᐅᖃᑦᑕᕐᖢᓂ ᒪᕐᕉᖕᓄᑦ ᐊᕐᕌᒎᖕᓄᑦ. 

• ᑖᒃᑯᐊ ᐊᕙᑎᓕᕆᔨᒃᑯᑦ (DOE) ᓄᑖᙵᕆᐊᕆᓯᓚᐅᖅᑐᑦ ᓇᓐᓄᑦᑕᐅᕙᑦᑐᓂᑦ ᐊᐅᓚᑦᑎᓂᕐᒧᑦ ᐊᒻᒪ ᐊᒥᐊᒃᑯᖏᓐᓂ 
ᐋᖅᑭᑦᑕᐅᓂᖏᓐᓄᑦ ᐊᑐᖅᑕᐅᔪᖅ (HACCS) ᑭᐅᔭᓇᓱᐊᓪᓚᑦᑖᖅᖢᑎᒃ ᐅᖃᐅᓯᖅᑎᒍᑦ ᐊᒻᒪᓗ ᑐᓴᕋᓱᐊᕐᓂᕐᒥᑦ 
ᐅᖃᐅᓯᐅᓚᐅᖅᑐᓄᑦ. ᑖᒃᑯᐊ ᐊᓯᔾᔨᐅᑏᑦ ᐱᖃᓯᐅᔾᔨᔪᑦ, ᑭᓯᐊᓂᓕ ᑭᒡᓕᐅᙱᑦᑐᑦ ᐅᑯᐊ: 

o ᐊᓯᔾᔨᐅᑏᑦ ᐃᒪᐃᑎᑦᑎᔪᓐᓇᕐᓗᑐᑎᒃ ᐊᖑᑏᑦ ᐊᒥᐊᒃᑯᑦ ᑲᑎᑉᐸᓪᓕᐊᔪᑦ ᐃᒪᐃᖅᑐᖃᕐᓂᕋᓗᐊᖅᑎᓪᓗᒍ 
ᐊᕐᓇᐃᑦ ᐊᖑᓂᒃᑕᐅᓗᐊᖅᑐᕕᓂᐅᑎᓪᓗᒋᑦ. 

o ᐋᖅᑭᒋᐊᖅᑕᐅᓪᓗᑎᒃ ᐅᖃᐅᓯᖅᑕᖏᑦ ᓇᓗᓇᐃᖅᑕᐅᓯᒪᓪᓚᑦᑖᖁᓪᓗᒋᑦ ᑖᒃᑯᐊ ᐊᕕᒃᑐᖅᓯᒪᔪᓂ 
ᐆᒪᔪᓕᕆᔨᕐᔪᐊᒃᑯᑦ (RWO) ᑎᒍᒥᐊᕐᒪᑕ ᐱᓕᕆᐊᒃᓴᖃᖅᖢᑎᒃ ᐃᓱᒪᓕᐅᕆᓂᕐᒥᒃ ᐊᒥᐊᒃᑯᑦ 
ᑐᒃᓯᕋᖅᑕᐅᓂᖏᓐᓄᑦ ᐊᒻᒪᓗ ᑕᐅᖅᓰᖅᑕᐅᓂᖏᓐᓄᑦ.  

o ᐊᓯᔾᔨᖅᑕᐅᓪᓗᑎᒃ ᐅᖃᐅᓯᖅᑕᖏᑦ ᓱᖅᑯᐃᓇᖅᓯᑎᒋᐊᖅᖢᒋᑦ ᑐᓐᓂᖅᓴᖅᑕᐅᖃᑦᑕᕐᓂᖏᑦ 
ᐊᑐᐃᓐᓇᐅᕙᒃᑐᑦ ᓂᕕᖓᑖᑦ ᓇᒧᑐᐃᓐᓇᖅ ᐊᒻᒪᓗ ᐊᕐᓇᐃᑦ ᐊᖑᑏᑦ ᓇᐃᓴᐅᑎᖏᑦ ᑖᒃᑯᓇᙵᑦ 
ᐊᕕᒃᑐᖅᓯᒪᔪᓂ ᐆᒪᔪᓕᕆᔨᕐᔪᐊᒃᑯᓐᓂᑦ (RWO) 

o ᐲᖅᑕᐅᓪᓗᓂ ᑎᑎᕋᖅᓯᒪᓂᖓ ᐲᖅᑕᐅᑲᐅᑎᒋᖃᑦᑕᕐᓂᖏᑦ ᑭᐅᔭᐅᓇᓱᐊᖅᖢᑎᒃ ᑖᒃᑯᐊ ᐊᕕᒃᑐᖅᓯᒪᔪᓂ 
ᐆᒪᔪᓕᕆᔨᕐᔪᐊᒃᑯᑦ (RWO) ᐅᖃᐅᓯᒃᓴᕆᓚᐅᖅᑕᖏᓐᓄᑦ 

o ᓱᖅᑭᐃᓇᖅᓯᑎᒋᐊᖅᖢᒋᑦ ᐊᑎᖅᑕᓂᒃ ᐊᖑᓂᖃᑦᑕᕐᓂᕐᒧᑦ ᒪᓕᒃᑕᐅᒋᐊᓖᑦ ᑭᐅᔭᐅᓇᓱᐊᖅᖢᑎᒃ 
ᓄᓇᓕᖕᓂᑦ ᐅᖃᐅᓯᒃᓴᖃᕐᕕᐅᓚᐅᖅᑐᑦ 

o ᐃᓚᓯᓪᓗᑎᒃ ᓇᐃᓴᐅᓯᕆᓂᕐᒧᑦ ᐊᔾᔨᐅᔪᓂᒃ ᐊᒥᐊᒃᑯᑦ ᑲᑎᑉᐸᓕᐊᑎᓪᓗᒋᑦ ᐊᒻᒪᓗ ᑰᑕᓄᑦ ᐋᖅᑭᒋᐊᕈᑏᑦ  

o ᐱᖃᓯᐅᑎᓪᓗᒋᑦ ᓇᐃᓴᐅᑏᑦ ᐊᒥᐊᒃᑯᓄᑦ ᑐᒃᓯᕋᐅᑎᓄᑦ ᐊᒻᒪᓗ ᑕᐅᖅᓰᓂᕐᒧᑦ ᑲᔪᓯᓃᑦ 
ᐊᔾᔨᒌᒃᑎᑦᑎᓂᖅᓴᐅᓕᖁᓪᓗᒋᑦ ᐊᒻᒪᓗ ᐊᔾᔨᒌᓕᖅᑎᑦᑎᓂᖅᑕᖃᕐᓂᖅᓴᐅᓕᕐᓗᓂ. 

o ᓄᑖᙵᕆᐊᖅᓯᒪᔪᑦ ᓇᐃᓴᐅᑏᑦ ᑎᑎᖅᑲᖏᑦ ᓇᓗᓇᐃᑦᑎᐊᖅᓯᒪᓗᑎᒃ ᑖᒃᑯᐊ ᐊᕕᒃᑐᖅᓯᒪᔪᓂ 
ᐆᒪᔪᓕᕆᔨᕐᔪᐊᒃᑯᑦ (RWO) ᑎᒍᒥᐊᖅᑕᖏᑦ ᐱᓕᕆᐊᒃᓴᑦ ᐃᓱᒪᓕᐅᕆᑎᓪᓗᒋᑦ ᐊᒥᐊᒃᑯᓂᒃ ᑐᒃᓯᕋᕐᓂᕐᒧᑦ 
ᐊᒻᒪᓗ ᑕᐅᖅᓰᓂᕐᒧᑦ. 

o ᓇᓗᓇᙱᓐᓂᖅᓴᐅᓪᓗᑎᒃ ᓇᐃᓴᐅᑏᑦ ᑐᙵᕕᖃᖅᖢᑎᒃ ᑐᓴᕋᓱᐊᕐᓂᕐᓂᑦ ᐅᖃᐅᓯᐅᓚᐅᖅᑐᓂᑦ 
o ᐊᑕᖏᕐᓗᒋᑦ ᐋᖅᑭᒋᐊᕈᑏᑦ ᐅᖃᐅᓯᖅᑕᖏᑦ ᐊᒻᒪ ᐋᖅᑭᒃᓯᒪᓂᖏᑦ ᓇᓗᓇᙱᓐᓂᖅᓴᐅᖁᓪᓗᒋᑦ 

ᑭᐅᔾᔪᑕᐅᔪᖅ ᑖᒃᑯᓄᖓ 2018 ᓄᓇᕗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦᑕ (NWMB) 
ᓈᓚᖕᓂᖃᖅᑎᑦᑎᓂᕆᓚᐅᖅᑕᖏᓐᓄᑦ ᓇᓄᕐᓂᒃ ᑲᒪᓂᕐᒧᑦ ᐸᕐᓇᐅᑎᒥᑦ (ᓲᕐᓗ ᓇᐃᓴᐅᓯᕆᔾᔪᑎᓄᑦ 
ᓇᓗᓇᐃᒃᑯᑕᑦ, ᐱᑕᖃᑐᐃᓐᓇᕆᐊᖃᕐᓂᖓᓄᑦ ᐅᖃᐅᓯᖅᑕᖏᑦ ᐲᖅᑕᐅᓪᓗᑎᒃ). 

• ᐃᒪᐃᒃᑲᓗᐊᖅᑎᓪᓗᒍ ᑖᒃᑯᐊ ᐊᕙᑎᓕᕆᔨᒃᑯᑦ (DOE) ᑐᓂᓯᔪᓐᓇᓚᐅᙱᑦᑐᑦ ᓇᓗᓇᐃᔭᖅᓯᒪᔪᓂᒃ ᑭᐅᔾᔪᑎᓂᒃ 
ᑖᒃᑯᓄᖓ ᐊᕕᒃᑐᖅᓯᒪᔪᓂ ᐆᒪᔪᓕᕆᔨᕐᔪᐊᒃᑯᓐᓄᑦ (RWO) ᑐᒃᓯᕋᖅᑕᐅᔪᒧᑦ ᐊᖑᓂᖕᓂᕐᒧᑦ ᑎᑎᖅᑭᕆᔾᔪᑎᓄᑦ 
ᑕᐃᑲᓂ ᑐᒃᓯᕋᖅᑕᐅᑎᓪᓗᒋᑦ, ᑕᑯᓚᐅᕐᒪᔾᔪᒃ ᐊᖏᔫᓪᓗᓂ ᐅᖃᐅᓯᒃᓴᖃᕐᕕᐅᔪᖅ ᐊᒻᒪᓗ ᐅᖃᕐᕕᐅᔪᓐᓇᖅᑐᖅ. 
ᑕᐃᒪᐃᒻᒪᑦ, ᑖᒃᑯᐊ ᐊᕙᑎᓕᕆᔨᒃᑯᑦ (DOE) ᕿᒥᕐᕈᓚᐅᖅᑐᑦ ᑖᒃᑯᐊ ᐊᕕᒃᑐᖅᓯᒪᔪᓂ ᐆᒪᔪᓕᕆᔨᕐᔪᐊᒃᑯᑦ (RWO) 
ᑐᒃᓯᕋᐅᑎᖓᓂᒃ ᑐᓂᔭᐅᖅᑳᖅᑎᓐᓇᒍ ᓄᓇᕗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ (NWMB) ᒪᑐᕝᕕᒃᓴᖓᓄᑦ ᐊᒻᒪᓗ 
ᐃᓚᓕᐅᔾᔭᐅᓪᑎᒃ ᐅᖃᐅᓯᐅᓚᐅᖅᑐᑦ ᑕᐃᑲᖓᑦ ᐱᐅᓯᒋᐊᕈᑕᐅᖁᓪᓗᒍ ᓇᓐᓄᑦᑕᐅᕙᑦᑐᓂᑦ ᐊᐅᓚᑦᑎᓂᕐᒧᑦ ᐊᒻᒪ 
ᐊᒥᐊᒃᑯᖏᓐᓂ ᐋᖅᑭᑦᑕᐅᓂᖏᓐᓄᑦ ᐊᑐᖅᑕᐅᔪᕐᒧᑦ (HACCS) ᐊᒻᒪᓗ ᓈᒻᒪᓈᖅᓯᒪᓗᑎᒃ ᐅᖃᐅᓯᒃᓴᐃᑦ, 
ᐱᖃᓯᐅᑎᓪᓗᒋᑦ:  

o ᓇᓗᓇᐃᓪᓚᕆᒡᓗᒍ ᑖᓐᓇ ᓇᓐᓄᑦᑕᐅᕙᑦᑐᓂᑦ ᐊᐅᓚᑦᑎᓂᕐᒧᑦ ᐊᒻᒪ ᐊᒥᐊᒃᑯᖏᓐᓂ ᐋᖅᑭᑦᑕᐅᓂᖏᓐᓄᑦ 
ᐊᑐᖅᑕᐅᔪᖅ (HACCS) ᐆᒪᓂᖓᓂᒃ ᑲᒪᖃᑎᖃᕐᓂᕐᒧᑦ ᑎᑎᖅᑲᐅᔪᖅ ᕿᒥᕐᕈᔭᐅᔪᓐᓇᕐᓗᓂ ᐅᕝᕙᓘᓐᓃᑦ 
ᐋᖅᑭᒋᐊᖅᑕᐅᔪᓐᓇᕐᓗᓂ 

o ᐃᓚᓯᓪᓗᑎᒃ ᑎᑎᕋᖅᓯᒪᓂᖓᓄᑦ ᑐᔪᕕᖃᖅᖢᑎᒃ ᑭᖑᓂᖔᑦᑎᓐᓂᑦ 2005 ᑎᑎᕋᖅᓯᒪᔪᑎᒍᑦ 
ᑐᑭᓯᐅᒪᖃᑦᑕᐅᑎᓂᕐᒧᑦ (MOU) ᓇᐅᒃᑯᑦ ᐊᖑᓂᒃᑕᐅᔪᖅ ᐃᓗᐊᓂᑦ 30 ᑭᓛᒥᑕᑦ ᓇᓄᖃᕐᕕᐅᔫᑉ 
ᑭᒡᓕᖓᓂᑦ ᑐᓂᔭᐅᔪᓐᓇᕐᓂᖓᓄᑦ ᓇᓕᐊᖕᓄᑐᐃᓐᓴᖅ ᖃᓂᖏᔭᖓᓄᑦ ᓇᓄᖃᕐᕕᐅᔪᒧᑦ ᒪᓕᒃᖢᒍ 
ᐊᖑᓇᓱᒃᑐᓕᕆᔨᒃᑯᑦ (HTO) ᑐᒃᓯᕋᐅᑎᖓᑦ ᐊᒻᒪᓗ ᐊᕕᒃᑐᖅᓯᒪᔪᓂ ᐆᒪᔪᓕᕆᔨᕐᔪᐊᒃᑯᑦ (RWO) 
ᑭᖑᓂᖓᒍᑦ ᐃᓱᒪᓕᐅᕈᑖᓄᑦ. 

o ᐃᓚᓯᓪᓗᑎᒃ ᑎᑎᕋᖅᓯᒪᓂᖓᓄᑦ ᓇᐅᒃᑯᑦ ᑖᒃᑯᐊ ᐊᕙᑎᓕᕆᔨᒃᑯᑦ (DOE) ᑭᖑᕝᕕᖅᑕᐃᖃᑦᑕᕐᓂᖏᓐᓄᑦ 
ᐊᔾᔨᒌᙱᑦᑐᑦ−ᓇᐃᓴᐅᑎᖏᑦ ᑐᙵᕕᖃᖅᖢᑎᒃ ᑐᓂᓯᖃᑦᑕᕐᓂᖏᓐᓄᑦ ᐊᕐᕌᒍᑕᒫᑦ ᐊᑐᖅᑕᐅᓪᓗᑎᒃ 
ᐅᖃᖅᑕᐅᓪᓚᑦᑖᖅᓯᒪᙱᒃᑲᓗᐊᕐᖢᓂ ᓈᒻᒪᒋᔭᐅᓂᖓ ᑖᒃᑯᓇᙵᑦ ᐊᕕᒃᑐᖅᓯᒪᔪᓂ 
ᐆᒪᔪᓕᕆᔨᕐᔪᐊᒃᑯᓐᓂᑦ (RWO), ᑭᓯᐊᓂ ᒪᓕᒃᑕᐅᖁᔭᐅᒍᓂ ᑖᒃᑯᓇᙵᑦ ᐊᒃᑐᐊᔪᓂᑦ ᐊᕕᒃᑐᖅᓯᒪᔪᓂ 
ᐆᒪᔪᓕᕆᔨᕐᔪᐊᒃᑯᓐᓂᑦ (RWO). 

o ᐃᓚᓯᓪᓗᑎᒃ ᑎᑎᕋᖅᓯᒪᓂᖓᓄᑦ ᓇᐅᒃᑯᑦ ᐊᓐᓇᐅᒪᓇᓱᖕᓂᕐᒧᑦ ᑐᖁᑕᐅᔪᑦ ᑲᒪᒋᔭᐅᓪᓚᑦᑖᕐᓗᑎᒃ ᒪᓕᒃᖢᒍ 
ᓇᓗᓇᐃᔭᖅᑕᐅᓯᒪᓂᖏᑦ ᐊᒻᒪᓗ ᓇᐃᓴᐅᓯᕆᔭᐅᓂᖏᑦ. 

